
TSHIFANYISO TSHO VULEDZEA HO

 Kha ri kotamise zwifhaṱuwo zwashu zwino uri ri ite 
 thabelo. Musi zwifhaṱuwo zwashu na dzimbilu zwo kotama 
phanḓa ha Mudzimu, ndi—ndi a mangala uri ndi vhangana 
ngomu hafha vha re na khumbelo ine vha takalela Mudzimu 
a tshi i elelwa, nga u tou imisa zwanḓa zwaṋu? Zwino, farani 
khumbelo yaṋu mbiluni yaṋu zwino musi ri tshi rabela.
2 Murena Yesu, Iwe u tshone—tshone Tshisima, Tshisima 
tsha Vhutshilo tshi sa neti, elela nga kha riṋe ṋamusi, 
Murena, huno u ri kunakise kha u sa tenda hoṱhe na tshivhi 
tshoṱhe, uri ri kone u ima Vhuhoneni Hau zwino, ri tshi 
zwi ḓivha zwauri hu na ṱhoḓea vhukati hashu, zwine ra zwi 
ḓivha uri riṋe ri vhaitazwivhi huno a ro ngo—a ro ngo tea 
iṅwe phaṱhutshedzo-vho. Fhedzi zwenezwo musi ri tshi 
elekanya nga Hawe We a ḓa nahone a dzhia zwivhi zwashu! 
Zwenezwo, musi Malofha Awe e hangei, a si—a si kha riṋe vha 
re Vhuhoneni ha Mudzimu, ndi Ene. Hu tou vha ipfi ḽashu nga 
kha Malofha Awe. Malofha Awe a khou amba. Oo Mudzimu, 
zwenezwo kunakisa mbilu dzashu kha tshivhi na u sa tenda.
3 Ri ṋee lutamo lwa mbilu dzashu, ngauri riṋe nga ngoho 
ri na ulu lutamo lwa u shumela Iwe. Kha idzi nyimele dzi 
shaisaho nungo na maṱhupho, na zwithu zwa shango zwi no 
vhewa kha riṋe nga tshiṅwe tshifhinga, uri ita vho fhelelaho; 
ro no vhudzwa hezwo. Zwenezwo O ri, “Ni songo elekanya nga 
nḓila i kanukisaho iyi milingo i tshi ni ḓela.” Iyo i khou shuma 
fhedzi u isa havhuḓi kha riṋe na u ri ita vho fhelelaho, huno 
ya ri ḓisa ngomu afho fhethu. Idzi phangani khulwane dza 
tshenzhemo, hune vhathu vho lugaho vha vhumbiwa vha vha 
vhakhethwa, ri—ri a U livhuwa nga nṱhani ha idzi tshenzhemo, 
Murena. Ro vha ri si nga ṱoḓi, na luthihi u ita tshiṅwe tshithu 
tsho fhambanaho na lufuno Lwau. Fhedzi ri a rabela, Khotsi, 
zwauri kha iyi ri ḓo ḓiswa tsini ha Iwe.
4 Huno musi mihwalo i tshi khou lemela hune ra si kone u ya 
phanḓa, zwenezwo ri imisa zwanḓa zwashu huno ra zhambela 
Khotsi ashu. Zwenezwo ipfa ngei Ṱaḓulu, Murena.
 Ri fhodze, ri ṋee mutakalo, u itela Muvhuso wa Mudzimu.
 Fhaṱutshedza Ipfi Ḽau matsheloni ano, Murena. Ipfi Ḽau 
ndi Ngoho. 
5 Huno ro kuvhangana fhano zwino tshivhidzoni. Ri rabelela 
Murathu Neville, na Murathu Capps, na Mukomana Collins, na 
vhaṅwe vhashumeli vhoṱhe, na—na vhalangandaka, madikoni, 
na miraḓo zwayo yoṱhe, na vhatsinda vha re khoroni dzashu. 
Ngavhe iḽi ḽi tshi vha ḓuvha ḽine ra ḓo ḽi elelwa tshifhinga 
tshilapfu, nga nṱhani ha Vhuhone Hau.

6 Riṋe ri fhano fhasi ha ndavhelelo khulwane matsheloni 
ano, Murena. Ho tou dzhielwa nzhele lwa tshikhathinyana, ra 
vhidzelwa fhethu huthihi. Ri a zwi pfa uri izwo zwo itelwa 
ndivho. Ngavhe ndivho Yau i tshi khunyeledzwa, Murena. 
Ngauri ri a zwi humbela Dzinani ḽa Yesu, musi ri tshi 
ḓikumedza riṋe vhaṋe. Amene.
7 Ndi zwa maṱhakheni u vha fhano na u kuvhangana na itshi 
tshivhidzo tsho ḓalaho vhathu. Ndo vha ndi sa lavheleli uri hu 
ḓo vha na muṅwe-vho fhano matsheloni ano, ngauri a tho ngo 
vhuya nda zwi ḓivha, nṋe muṋe, uri ndo vha ndi tshi khou ḓo 
vha fhano.
8 Ri kha ḓi bva u dzhena ngomu ri tshi bva Philadelphia. 
Huno ngauralo ndi dzhena ngomu, ndi tshi khou elekanya 
uri ndo vha ndi tshi khou yo tea u ya ngei Arizona nga u 
ṱavhanya, u vha na tshumelo ya mbulungo u itela khonani 
yanga, Kapuṱeni Jim Moseley, mutukana wa vhuṱhogwa nga 
maanḓa, wa u ofha Mudzimu we nda mu khadela kha Kristo 
hu si kale, vharathu vhararu vha Moseley. Huno muṅwe wavho 
o wa, huno o vha e kha bufho ḽiṅwe ḓuvha, huno a vhulawa 
nga u ṱavhanya. O vha e muliloni lwa awara dza fumi vha sa 
athu mu wana. Ngauralo Lee u na miṅwaha ya fumbilimalo, 
mufumakadzi wawe u na ya fumbilirathi, huno—huno u 
ṱutshela vhana vhararu vhaṱuku; wa kalesa, sumbe. Zwi a 
ṱungufhadza nga maanḓa. Huno vhone…Musi vho no mu 
dzhenisa ngomu, zwenezwo vho ḓo tea u mu swiṱa ḓuvha ḽi 
tevhelaho. Ngauralo ndi tou…Ndo vha ndi sa tei u ṱuwa. 
Huno ndo tou ṅwala, kana nda rumela nga theḽegiramu, zwe 
nda vha ndi tshi khou yo amba, kana zwe nda vha ndi tshi ḓo 
vha ndo zwi amba ngei mbulungoni ya Mukomana Moseley. 
Zwiṅwe zwa izwi zwithu a ri koni u zwi pfesesa, fhedzi naho 
zwo ralo U ita tshiṅwe na tshiṅwe uri tshi shume nga nḓila 
yone fhedzi. 
9 Ri tshumeloni ya Murena, matsheloni ano, ri tshi zwi ḓivha 
uri—uri—uri ri tenda Mudzimu, uri ri tenda zwauri Ene u ḓo 
ita uri tshiṅwe na tshiṅwe tshi luge kokotolo. Hu sa londwi uri 
ndi mini tshi re tshone, na uri tshi shuma hani, ri a zwi ḓivha 
uri tshi tea u “shuma tsha isa havhuḓi.” O zwi fulufhedzisa 
hezwo. Zwi tea u tou vha nga iyo nḓila. Tshiṅwe tshifhinga ri a 
kundelwa u zwi pfesesa izwo, zwi a thithisea nga maanḓa nga 
tshiṅwe tshifhinga, fhedzi naho zwo ralo ri a zwi ḓivha uri ndi 
Ngoho, ngauri Bivhili i ri ndi Ngoho. Huno Bivhili, kha riṋe, 
ndi Mudzimu nga tshivhumbeo tsha ḽeḓere.
10 Zwino, ri tea u vhea lutendo lwashu huṅwe fhethu. 
Huno arali—arali nṋe kana muṅwe washu-vho, vhutshiloni, 
o lingedza u bvelela vhutshiloni huno a vha, nga zwifhinga 
zwinzhi, radzimilioni, fhedzi ri khou yo itani nga hezwo? Ri tea 
u tsela fhasi magumoni a nḓila, huno zwi farisa mini—mini kha 



TSHIFANYISO TSHO VULEDZEAHO 3

riṋe tshifhingani itsho? Ni a vhona? Huno tshelede ndi ṱa—ṱari, 
ndi u rengisedzana, fhedzi ni nga si kone u i rengisedzana na 
Vhutshilo. Mudzimu ndi ene fhedzi a re na Vhutshilo.
11 Ngauralo riṋe—riṋe ri a limuha uri ri fhano nga tshivhumbeo 
tsha negethivi. Huno samusi hu na negethivi, hu tea u vha na 
phosithivi. Hu nga si kone u vha na negethivi hu si na phosithivi, 
ni a vhona, ngauri ndi nga nṱhani ha phosithivi hune ha ita 
negethivi. Vhunga no vha ni na tshifanyiso tsha negethivi tsha 
tshiṅwe tshithu. Hu tea u vha na tshithu huṅwe fhethu, kana 
u kwama, tshedza tshi kwama iyo ḽensi, kana hu ḓo vha na 
iṅwe—iṅwe negethivi-vho. Ngauralo musi ri tshi vhona uri 
vhutshilo hashu fhano vhu kha negethivi, nahone ri tshi zwi 
ḓivha uri riṋe ri kha tshifanyiso tsha vhuṅwe vhutshilo huṅwe 
fhethu, zwenezwo ri a zwi ḓivha zwauri hu na phosithivi 
huṅwe fhethu he tshedza tsha kwama, huno tsho vhonisa 
tshiṅwe tshithu fhano kha ḽifhasi. Huno riṋe ri tou vha fhedzi 
itsho tshivhoniswa. Tshithu tsha vhukumakuma tshi huṅwe 
fhethu. Arali izwo zwi songo ralo, nṋe ndi munna o fhureswaho 
shangoni; ndo tshila vhutshilo hanga nga ḽifhedzi. Fhedzi ndi a 
zwi ḓivha, hu si na na murunzi wa u timatima, zwauri tshi hone. 
Ni a vhona? Izwo ndi ngazwo ri fhano. Ni a vhona?
12 Musi ndi tshi ni vhona vhoinwi vhathu ni tshi ḓa ni tshi 
buḓekanya shango, nga nḓivhadzo ya zwikhathi zwi si gathi, 
nahone nga tshiṅwe tshifhinga ndi tshi humbulela, zwenezwo 
zwi nnyita uri ndi pfe ndi muṱuku vhukuma musi ndi tshi ḓa 
muṱanganoni u no nga uyu; u elekanya zwauri ndi a ḓivha 
vhathu fhano uri vho enda maela dza maḓana, u tou vha fhano 
lwa miniti i si gathi ya tshumelo, u tou dzula hafha. 
13 Muṅwe musadzi o tou ṱahisa fhungo, o dzhena nga ḽiṅwe 
ḓuvha huno a ri, “Ntsumbedzeni he munna a tshimbila, huno ni 
ntendele u tshimbila murahu hawe, kha mavu,” a ri, “ndi ḓo vha 
na mutakalo.” Zwino, vhathu vha a ni tenda nga u ralo, huno ni 
muimeli wa Kristo, zwenezwo ri tea u itani? Ri tea u ṱhogomela 
nga maanḓa, ngauri a ni khou ḓitshinyadza fhedzi nga zwo 
khakheaho, ni khou tshinyadza vhaṅwe vha no khou ni tevhela.
14 Ngauralo, a thi ḓivhi dinomineisheni kana tshithu tshine 
tshi nga ni isa huṅwe. Hu na tshithu tshithihi fhedzi tshine 
nda vha natsho kha lutendo lwanga khatsho. Arali ni tshi 
ntenda, tevhelani zwine nda ni vhudza zwone. Ngauri, ndi 
tenda Bivhili, iyo ndi Ipfi ḽa Mudzimu. Zwiṅwe zwithu zwi a 
kundelwa. Nṋe ndi tou…Ene ndi Vhutshilo. Ene ndi Ipfi.
15 Zwino, ndi a zwi ḓivha zwauri inwi…Musi ndi tshi 
ḓa fhano, ndi a ni fareledza. Ndo rabela Mudzimu, musi 
ndi tshi pfa u nga ndi ṱoḓa u ḓa fhano ṋamusi. Ndo vha 
na mivhudzisano minzhi nga maanḓa na dzimbidzo, na 
zwiṅwe-vho. Ndo ḓo tea u ṱangana na vhaṅwe vhavho 
matsheloni ano. Huno ndo ri, “Ndi zwavhuḓi, Murathu 

Neville a hu na u timatima o nkhumbela u amba.” Iḽo ḽo vha ḽi 
Ḽavhuṱanu. Huno nda ri, “Murathu Neville hu na khonadzeo 
ya uri u ḓo nkhumbela u amba. Huno musi ndi tshi ralo, 
zwenezwo ndi a rabela, Mudzimu…” Hu a fhisa, ho vha hu 
tshi fhisa nga maanḓa. Huno O vha wavhuḓi u ri rumela mvula 
huno ya vunḓa mufhiso wo yesaho vhukuma, huno a ri ṋea 
matsheloni avhuḓi matsheloni ano. Ndi rabela zwauri vhuḓi 
Hawe vhu ḓo shasha muṅwe na muṅwe wa vhoinwi noṱhe, 
zwauri misi yoṱhe ni ḓo elelwa u vha fhano matsheloni ano. 
Ngavhe tshilidzi Tshawe na dziphaṱhutshedzo zwi tshi vha kha 
vhoinwi!
16 Madekwe ndo dalela khonani i no khou lwala, Mukomana 
Bill Dauch. A thi mu vhoni fhano matsheloni ano. Nga iṅwe 
nḓila, a thi ralo. Oo, ngoyu hafha. Ene u…Iina. Huno ndo 
vha ndi tshi khou elekanya, “Munna wa kale wa miṅwaha 
ya fuṱahenthihi, huno a tshi kha ḓi hwenya u buḓekanya 
sha—shango, nga kha dziphanga, na nga nṱha ha thavha dza 
mahaḓa na nḓila dzi suvhaho. Ha tei u ita hezwo. Mudzimu 
o vha wavhuḓi khae; ha tei u ita hezwo. A nga dzula hayani 
huno a vha na vhalanda vha no mu vhudzulela fene, arali o 
ṱoḓa u ralo.” Fhedzi, tshiṅwe tshithu tsho bvelela kha Bill 
Dauch, o bebwa hafhu. Huno musi zwo ralo, tshiṅwe tshithu 
tsha dzhena ngomu mbiluni yawe, lune zwoṱhe zwine a tshilela 
zwone ndi u vha hone tshumeloni idzi. Huno arali ndi tshi ḓo 
vha mulomo wa Mudzimu, naa ndi nga fhura khonani? Ndi nga 
ṋamba nda fa. Zwenezwo i ri ni ndi mu vhudze kokotolo zwine 
zwa vha Ngoho i bvaho kha iyi Bivhili. Zwenezwo, iyo ndi Ipfi 
ḽa Mudzimu. Nṋe ndi khou tou dovholola zwe A amba.

 Zwino ndi ṱoḓou vhala zwiṅwe zwi bvaho kha Bivhili.
17 Ri sa athu vhala, ndi ḓo takalela u—u amba uri ndi a 
tenda madekwana a ṋamusi ndi vhusiku ha tshilalelo. Huno 
vhoinwi vhane na vha fhano hayani…A hu na zwiṅwe, hu 
na khonadzeo ya uri vhaṅwe vhathu vha ḓo vha vha tshi 
khou humela murahu mahayani avho, ngauri vha tea u yo 
shuma. Vhoinwi vhane na vha fhano hayani khuvhanganoni, 
elelwani, vharathu vha ḓo vha vha tshi khou ṋea tshilalelo 
madekwana a ṋamusi.
18 Zwino, nṋe ndo lindela mbidzo ya mafhedziseloni ya 
Afurika. Vha nga si ḓo ralo, vha nga si ntendele sa mufunziruṅwa. 
Ngauralo nḓila fhedzi ine ndi nga kona u dzhena ngomu, fhasi…
Ndi khou ya Kenya, Uganda, na—na Tanganyika. Huno nḓila 
fhedzi ine ndi nga kona u dzhena ngomu…Tsha u thoma, 
zwivhidzo zwi nga si ni tendele u dzhena ngomu, ngauri zwi ṱoḓa 
nṋe ndi tshi rera tshiṅwe tshithu siani iḽi na siani iḽo, fhasi kha 
ḽa Afurika. Huno ndi nga si dzhene ngomu nga u ralo. A thi nga 
vhi muhoi o eḓanaho u ita hezwo. Ngauralo ndi nga vha vhudza, 
“Hai, muṋe wanga, ndi ḓo tou rera fhedzi zwine Mudzimu a vhea 

kha mbilu yanga, huno ndi zwenezwo fhedzi.” Ni a vhona? Huno 
ndi na ngoho ya uri a zwi nga vhi zwine vha khou nnyita uri ndi 
zwi funze. Ngauralo, ndovhedzo dza vhuraru, na zwiṅwe-vho nga 
u ralo, na u ṱaṱa khani navho. Hai.
19 Fhedzi ndo humbelwa kha khuvhangano khulu, nga 
Mukomana Boze. U tou vha tsini na u ḓa u vhona tshiṅwe 
tshedza tsha masiari tsha zwine ra tenda. Huno ngauralo ndo 
humbelwa u dzhena vhunga ndo vha ndi kha lwendo lwa u 
zwima. Arali vha ntendela u dzhena ngomu, vhunga u dzhena 
ndi tshi khou zwima…Arali ndi tshi nga kona u wana muṅwe 
muthu a no ḓo ri vha ḓo nnyisa u zwimani, zwenezwo musi ndi 
tshi dzhena ngomu henefho, dokotela—dokotela u hone kha 
embasi, ndi khonani yanga, i bvaho Chicago. Huno zwenezwo 
ndi tshi dzhena ngomu henefho, u ri, “Zwavhuḓi, ngoyu 
Mukomana Branham nga hangeno. Kha ri vhe na muṱangano.” 
Ngauralo, nga murahu ha musi ndo no vha henefho, embasi 
i nga si nthudzele kule. Arali vha…Ngauralo vha khou 
lingedza u zwi shuma zwino. Ngauralo ndi a fulufhela zwauri 
zwi…Arali hu lufuno lwa Mudzimu, zwi ḓo shuma nga iyo 
nḓila. Ni a vhona? Zwi—zwi tou kumedzelwa kha Ene. Arali 
zwi songo ralo, zwenezwo ndi ḓo ni ḓivhadza. Ndi nga si…
20 Arali hu tshi ḓo vha lufuno lwa Mudzimu, zwenezwo, ndi 
ṱoḓa u amba nga ha Phalaphala Dza Sumbe. Huno iyo i ḓo 
vha tshumelo ya maḓuvha a ṱoḓaho u swika a malo, huno a ri 
nga vhi fhano kha thaberenakeḽe, ṱhaṅwe. Ri lingedza u wana 
oditoriamu fhano.
21 Zwino na khathihi a tho ngo elekanya, nga ha iyi 
oditoriamu ntswa i no khou fhaṱiwa fhano, i kokotolo he nda 
vhona Yesu lwa u thoma kha bono. Zwino i khou fhaṱiwa, 
oditoriamu i khou fhaṱiwa henefha fhethu huthihi. Ndo ya 
henengei ḽiṅwe ḓuvha, u sedza. Musi ndi tshi sedza huno 
nda Mu vhona o sedza thungo ya vhukovhela, ni a elelwa 
nṋe ndi tshi zwi amba, musi ndo vha ndi ngei nnḓa ndi tshi 
khou rabelela khotsi anga; mu—mutukana muṱuku, ndi tshi 
tou vha mureri wa mutukana. Afho ndi he nda Mu vhona 
hone. Ḽiga, ndo Mu sedza; O vha o rembulusela ṱhoho Yawe 
nga thungo hanga. Nda dzulela u tshimbila u mona hoṱhe, 
ndi tshi ṱanzwa mukulo wanga, tsimuni ya burumusadzhe. 
Huno nda dzulela u sedza, huno Ene na khathihi ho ngo 
rembuluwa. Zwenezwo nda vhidza Dzina Ḽawe, “Yesu.” 
Huno A rembuluwa, a bvisela zwanḓa Zwawe nnḓa, huno 
ndi zwenezwo fhedzi zwe nda elelwa u swika tshedza tsha 
masiari. Huno ngauralo ndi vhuya murahu ndi tshi bva 
tsimuni, u yela kha tshedza tsha masiari.

 Ngauralo khamusi Murena u ḓo ntendela u rera idzo 
Phalaphala henefho. Huṅwe na huṅwe hune ha vha hone, 
lufuno lwa Mudzimu nga lu itwe.

22 Rembulutshelani Bivhilini dzaṋu zwino, kha Yesaya ya 
vhufuṱhanu-…ndima ya vhu53 ya Yesaya.
 Zwino, ri a fulufhela uri Mudzimu u ḓo fhaṱutshedza 
vhuḓidini hashu ha u shaya nungo ha u ḓa fhethu huthihi 
matsheloni ano. Ri ḓa fhasi ri tshi bva Philadelphia, he 
nda vha ndi kha Khuvhangano ya Vhanna Vha Bindu Vha 
Mafhungo-maḓifha O Ḓalaho, huno ndo thetshelesa vhuṱanzi 
ho fhambanaho havho na zwiṅwe-vho, ngei nṱha.
23 Zwenezwo nṋe, nḓilani ya u tsela fhasi, ndo vha…Billy 
Paul na nṋe, na Rebekah na musidzana muṱuku wa Collins, 
Betty Collins muṱuku. Huno Billy ndi mueḓeli muṱuku nga 
maanḓa wavhuḓi, huno Becky ndi khwine, huno nṋe ndo…
Betty na nṋe ro amba. Huno ro vha ro dzula murahu na Becky, 
kha tshidzulo tsha murahu. Huno ndo vhona tshiṅwe tshithu 
nḓilani, tshi tshi bvelela; huno, musi ndi tshi ita, tshiṅwe tshithu 
tsha nkwama. Huno Betty, arali e fhano, o dzhiela nzhele uri ndo 
litsha u amba huno nda thoma u ṅwala tshiṅwe tshithu fhasi. 
Afho ndi hone he nda wana iḽi ḽiṅwalwa hone ḽa matsheloni ano.
24 Zwino kha ri ime nga milenzhe yashu. Arali ri…Zwino 
ri a ima nga khuliso ya Ipfi ḽa Mudzimu, musi ndi tshi vhala 
Yesaya ndima ya vhu53.

Naa ndi nnyi we a tenda e ra a pfa? huno tshanḓa 
tsha MURENA tsho dzumbululelwa nnyi? 

 Dzhielani nzhele, ndi mbudziso, tsha u tou thoma.
Ngauri u ḓo aluwa phanḓa hawe sa tshimela tshitete, 

huno sa mudzi u tshi bva kha…mavu o omaho: ha na 
tshivhumbeo kana u vhumbea; huno musi ri tshi ḓo mu 
vhona, a hu na lunako lune ra tea u mu ṱoḓa.

U a landulwa nahone a landulwa nga muthu; munna 
wa maṱungu,…o ḓowedzwaho vhuṱungu: huno ro 
dzumba zwifhaṱuwo zwashu khae; o nyadziwa, huno 
ra sa vhuye ra mu tama.

Ngoho o no beba u lila hashu, huno o hwala 
vhuṱungu hashu: naho zwo ralo ro mu tama o rwiwa, o 
rwiwaho nga Mudzimu, huno o tambudzwa. 

Fhedzi o vhaiswa nga phambuwo dzashu, o 
vhaiselwa vhutshinyi hashu: u rwiwa ha mulalo washu 
ho vha hu khae; huno nga ntho dzawe ro vha vho 
fhodzwaho.

Roṱhe ri nga nngu dzo balanganaho; ro 
rembulutshela muṅwe na muṅwe kha nḓila yawe; 
huno MURENA o vhea kha ene vhutshinyi ha muṅwe na 
muṅwe washu roṱhe. 

O vha o tsikeledzwa, huno…a tambudzwa, naho 
zwo ralo ho ngo vula mulomo wawe: o no ḓiswa sa 

ngwana u ṱhavhiwani, huno sa nngu phanḓa ha 
vhavheuli…o vha fhumulela, ngauri ho ngo vula 
mulomo wawe.

O dzhiiwa sa a no bva dzhele na a bvaho kha 
khaṱhulo: huno ndi nnyi a no ḓo ḓivhadza murafho 
wawe? ngauri o vunḓwa kha shango ḽa vha tshilaho: 
ngauri phambuwo dza vhathu vhanga ene o rwiwa.

Huno a ita tshalo tshawe na vhavhi, na vho pfumaho 
lufuni lwawe; ngauri o no ita vhuvemu, nahone ho vha 
hu si na vhufhura mulomoni wawe. 

Naho zwo ralo zwo takadza MURENA u mu pwasha; 
o…o mu ṱungufhadza: musi iwe u tshi ḓo ita muya 
wawe tshiṱhavhelo tsha tshivhi, u ḓo vhona mbeu 
yawe, huno u ḓo lapfisa maḓuvha awe, huno dakalo ḽa 
MURENA ḽi ḓo andisa tshanḓa tshawe.

Huno u ḓo vhona u shaya nungo ha muya wawe, 
huno u ḓo fushea: nga nḓivho yawe vhanzhi vhalanda 
vho lugaho vha ḓo itwa vho lugaho…vhanzhi; ngauri 
u ḓo hwala vhutshinyi havho.

Ngauralo-ha ndi ḓo mu ponyokisa na tshihulu, 
na…u ḓo khethekanya vhahali na vha re na maanḓa 
na vho khwaṱhaho; ngauri ene o shulula muya wawe 
kha lufu: huno a vhaliwa na vhaitazwivhi; huno a 
hwala zwivhi zwa vhanzhi, huno o ita vharabeleli vha 
vhaitazwivhi.

25 Mudzimu Khotsi, Ipfi Ḽau ndi Lwenzhe, Tshedza tshi no 
funga nḓila ya mutendi muṅwe na muṅwe ngomu Vhuhoneni 
ha Mudzimu, vhunga Ḽi tshi ri hwala sa luvhone tshanḓani 
tshashu. A wo ngo wanisa zwinzhisa lwo eḓanaho uri ri kone 
u vhona magumo u bva mathomoni, huno, fhedzi ndi tshimbila 
nga lutendo. Fhedzi vhunga munna a tshi ḓo enda nga kha 
ḓaka ḽo swifhalaho vhusiku, huno afho ndi hune ra vha hone; 
tshedza a tshi fara, ḽi ḓisedza fhedzi ḽiga nga ḽiga. Fhedzi nḓila, 
naho i tshi dededza u ya nṱha, i tou tshimbila na Tshedza. 
Huno ngavhe Tshedza tshi tshi penya ṋamusi kha Ipfi, u ri 
ranga phanḓa nga ḽiga ḽithihi kha Muvhuso wa Mudzimu. 
Ngauri ri zwi humbela Dzinani ḽa Yesu. Amene.

 Dzulani fhasi.
26 Ṱhoho ine nda pfa ndi tshi ṱoḓa u amba nga hayo kha 
tshivhidzo ṋamusi ndi: Tshifanyiso Tsho Vuledzeaho.

 Zwi nga ḓi vhonala zwi zwi kanukisaho u dzhia 
lwone—lwone Luṅwalo lu vhalwaho nga iyi nḓila, 
lwa—lwa luṅwe lwa lwo pashwaho nahone lwa zwifanyiso 
zwo tshinyeswaho zwa Bivhili, lune musi Bivhili i tshi amba, 
izwo, “Uyu Mulanda o vuledzeaho we a vha o tambudzwa, 

huno o pashwa, huno o kherukanywa,” huno zwenezwo a 
dzhia ḽiṅwalwa ḽi bvaho henefho, vhunga, Tshifanyiso Tsho 
Vuledzeaho. Zwi a kanukisa nga maanḓa. Fhedzi nṋe ndi…
27 Ṱhalukanyo yanga i khou elekanya, matsheloni ano, musi 
ri tshi sedza murahu, ndi a ita, lwa miṅwaha i si gathi. Ndo 
rambelwa ngei Forest Lawn, ngei—ngei California, nga nṱha 
ha Los Angeles. Ndivho yanga ya u ya hangei nṱha yo vha i 
ya u dalela tsha—tshalo tsha—tsha Aimee Semple McPherson, 
muthomi wa nzudzanyo ya Foursquare. Huno nda ya kha 
vhiḓa ḽa—ḽawe. Huno naho ndo—ndo fhambana na musadzi, 
sa mushumeli, fhedzi, naho zwo ralo, mbiluni yanga, ndi ṋea 
lutamo lwanga na ṱhonifho kha—kha zwe a imela zwone, kha 
a—awara, na mutovholo na zwithu zwe a tea u fhira khazwo, 
nahone nga tshifhinga tsha ene e fhano kha ḽifhasi. Huno 
zwenezwo u itela murwa a funwaho wawe—wawe, ane a vha 
khonani i re tsini yanga, Rolf McPherson.
28 Huno tshigwada tsha vhashumeli, ro gonya henengei 
nṱha. Huno vhone…a ro ngo vha na tshifhinga tsha u dzhena 
ngomu ha—ha…ngomu ha—ha fhethu he vha vha vhe na u 
fhisa muvhili wa vha milora, huno vha vhea mi—mivhili kha 
bo—bogisi ḽiṱuku ḽa thungo ya luvhondo.
29 Huno ngomu henefho vho vha vhe na zwiṅwe zwithu zwa 
ndeme, vhunga Tshilalelo tsha u Fhedza. Huno tsho fungiwa 
nga tshedza tsha vhukuma tsha ḓuvha. Huno vhone—vhone 
vha na tshishateli tshine tsha vha ṋea…Musi vha tshi dzhena 
ngomu, ndi tshedza; huno zwenezwo musi—musi vha tshi 
thoma u amba, tshi a swifhala. Huno nga murahu tshoṱhe tshi 
a swifhala, huno zwenezwo vhathu vha a bva. Huno vha na 
Tshilalelo tshoṱhe.
30 Huno musadzi we a vha o fara tshiphiri tsha uri a nga rwa 
hani iyi ngilasi ngomu ha fhethu hafha, ndi ngani, a ita izwi 
zwifanyiso, ndi ngani, zwi—zwi ḓa nga muṱa, lwa miṅwaha 
minzhi murahu. Huno vhutsila ho ṋewa vhana, huno wa u 
fhedza o vha e musadzi. Huno vho vha vha tshi khou lugisa 
itshi tshifanyiso. Huno musi vho ya u vhumba itshi tshifanyiso 
na u fhisa yone—yone ngilasi, vha i baka, ya Yudasi Isikariote, 
ya balea. Ngauralo zwenezwo vho zwi lingedza hafhu, huno 
ya balea hafhu. Huno a ri, “Khamusi Murena washu ha ṱoḓi 
tshifanyiso tsha swina Ḽawe nga thungo Yawe.” Huno a ri, 
“Arali tsha balea hafhu, a ri nga khunyeledzi tshifanyiso.” 
Fhedzi tsho farelela nga itsho tshifanyiso. Zwenezwo, a hu na 
zwiṅwe, itsho tsho vha tshi tshithu tshi kwetaho, na uri izwo 
zwithu zwo raloho zwi tea u itea hani.
31 Fhedzi, zwenezwo, tshiṅwe tsha zwithu zwihulwane 
tshine tsha ntakadza ngei Forest Lawn, tsho vha tshi tsha 
Michelangelo, muvhaḓi muhulwane wa tshifanyiso, to—tombo 
ḽa Mushe. Ndi yone mbe—mbebo henefho, a hu na zwiṅwe. 

A si tsha vhubvo, fhedzi tsho vha tshi tshi—tshifanyiso tsha 
vhubvo tshihulwane. Huno vhunga ndo ima huno nda tshi 
sedza, ndo—ndo tshi funa, tshiṅwe tshithu tsho lavheleseaho sa 
tshone (tshi imela) tshi na tshiṅwe tshithu khatsho.
32 Ndi a funa vhutsila, zwavhuḓi nga maanḓa. Ndi tenda uri 
Mudzimu u kha vhutsila. Ndi tenda uri Mudzimu u kha muzika. 
Ndi tenda uri Mudzimu u kha mvelo. Mudzimu u hoṱhe-hoṱhe. 
Huno tshiṅwe tshithu tshine tsha vha tsho fhambanaho na tsha 
vhubvo ndi u shandea. Mudzimu u kha mutshino; hu si lushaka 
lwa mutshino lune na lu ita fhano. Fhedzi musi vharwa na 
vhasidzana vha Mudzimu vhe Muyani wa Mudzimu, ni a vhona, 
iyo ndi dansi. Fhedzi vhunga u fana na musi ro vha nayo u lwa 
nayo u swika nga awara ya vhuvhili matsheloni ano, ngei nṱha 
nḓilani, afho ndi hone u shandea hazwo.
33 Fhedzi, itshi, na tshifanyiso tsho vuledzeaho tshe 
Michelangelo a—a ita, zwo—zwo mu dzhiela tshiṅwe tshithu 
u ita hezwo—hezwo. O vha e munna muhulwane, huno zwi 
vhanga tshipiḓa tshihulu tsha vhutshilo hawe, ngauri o vha 
e minzhi, miṅwaha minzhi kha u vhaḓa. Itonu dzhia tombo 
na ḽa—ḽa mabuḽi, huno ni dzulele u ḽi vhaḓa. Huno, vhonani, 
munna fhedzi, muvhaḓi ene muṋe, u na ṱhalukanyoni yawe u 
na tshine a khou lingedza u ita. Ene, ene ndi ene. Inwi ni 
nga ḓitshimbila huno na ri khae, “Naa ndi ngani ni tshi khou 
luma kha iḽo tombo?” Kha wa nnḓa, ane a sa ḓivhe tshi re 
mbiluni yawe, ndi vhuṱafuṱafu. Fhedzi kha munna, muvhaḓi 
ene muṋe, u—u na bo—bono ṱhalukanyoni yawe, tshine a khou 
lingedza u ita, huno u khou lingedza u beba zwine a vha nazwo 
ṱhalukanyoni yawe nga tshivhumbeo tsha—tsha tshifhaṱo. Itsho 
ndi tshiitisi tsha u tshi gwa hawe kha matombo.
34 Huno itshi, uri tshi itwe, ni tea u thoma zwavhuḓi, u 
rangani, huno ni ḓo tea u tevhela tshi no tevhelwa. Ni a vhona? 
Inwi ni nga si wane tshipiḓa tshiṱuku, u thoma, “Ri ḓo tshi ita 
nga iyi nḓila; hai, ndi a tenda…” Hai, u tea u vha na tshi no 
tevhelwa kokotolo. Huno ṱhalukanyoni yawe u na itsho tshi no 
tevhelwa. Huno a nga si fhambane na itsho tshi no tevhelwa. 
Zwino, u itela uri a ite izwi, o ḓo tea u ola ṱhalukanyoni yawe, 
ngauri a ri na zwifanyiso vhukuma zwa Mushe, fhedzi o ḓo tea 
u vha na tshifanyiso tsha muhumbulo ṱhalukanyoni tshawe, 
tsha zwe Mushe kokotolo a vha e zwone. 
35 Zwino, muvhaḓi wa vhukuma u a ṱuṱuwedzwa, vhunga 
murendi wa vhukuma, kana muimbi wa vhukuma, ramuzika, 
tshiṅwe na tshiṅwe tshine tshi nga vha tshone. Zwoṱhe zwa 
vhukuma zwi tea u ḓa nga ṱhuthuwedzo. Michelangelo u fanela 
u vha o vha na ṱhuṱhuwedzo ya zwe Mushe zwa vhukuma a vha 
a tshi nga zwone. Huno o zwi fasha ṱhalukanyoni yawe, zwe 
Mushe a vha e zwone. Ngauralo o zwi dzudzanya kha tshipiḓa 
tshihulwane tsha mabuḽi, u vunḓekanya ha tshi no tevhelwa, 

na u ḓisela fhasi, na u ḓisa fhasi, na u ṱuṱula fhasi, u swika a 
tshi wana kha tshifanyiso tsha vhukuma tsha zwine zwa fanela 
u vha zwi zwone kha ṱhalukanyo yawe.
36 Huno zwenezwo musi o no zwi wana tshoṱhe nga nḓila yo 
fhelelaho, khuḓa iṅwe na iṅwe, huno fhethu huṅwe na huṅwe 
ho rabiwa, huno maṱo a tshi tou vha henefho, mavhudzi maṅwe 
na maṅwe, na ndebvu, zwoṱhe zwo vhaho nga nḓila ye zwa vha 
zwi ngayo, o imela kule huno a zwi sedza. Ndi—ndi elekanya nga 
ha—ha zwinzhi, miṅwaha minzhi ya kushumele ku konḓaho, nga 
nḓila ye a vha a tshi tea u fara iḽo bono ḽithihi tshifhinga tshoṱhe, 
ṱhalukanyoni yawe, ḽa zwe a vha a tshi khou yo ita. Huno itonu 
elekanya, iḽo bono kha ṱhalukanyo yawe lwa miṅwaha minzhi 
nga maanḓa, u zwi ita uri zwi sedzee zwo tou kokotolo kha zwe 
zwa vha zwi zwone! O fara bono u thoma, na nga nḓila ye a vha 
a tshi tea u shuma u isa kha iḽo bono, a tshi tumukanya na u ita 
fhasi! Huno musi o zwi wana kha he a ita uri zwi vuledzee, u 
swika zwi tshi vha zwo fhelelaho; o ima huno a zwi sedza musi a 
tshi fhedza nga ayo matsheloni, e na hamula tshanḓani tshawe.

 Huno o vha o ṱuṱuwedzwa nga maanḓa musi a tshi zwi 
sedza, ngauri bono ḽa ṱhalukanyo ḽo vha ḽo ima phanḓa hawe, 
nga zwa vhukuma. Zwe a zwi vhona, na…na muhumbulo wa 
zwe Mushe a vha e zwone, henefho zwo vha zwo vhewa phanḓa 
hawe, zwe a vha e nazwo mbiluni yawe miṅwaha iyi yoṱhe. Na 
u shuma nga maanḓa, na awara dza vhuṱungu na u hanganea, 
na vhasasaladzi, na tshiṅwe na tshiṅwe-vho, fhedzi naho zwo 
ralo o dzula henefho na bono u swika i tshi khunyelela.
37 Huno zwenezwo musi i tshi khunyeledzwa, a ima murahu e 
na hamula, kana hamula ya muvhaḓi, tshanḓani tshawe, huno a 
sedza itsho tshifhaṱo. Huno ṱhuṱhuwedzo ya bono ḽe a vha o no ḽi 
vhona, ḽa uri zwi itwa hani, ḽo mu ṱuṱuwedza nga maanḓa u swika 
a…Ṱhuṱhuwedzo yo mu kwama u swika a tshi vha nga thungo 
hawe, huno a i kwama u buḓekanya gona, huno a ri, “Amba!”
38 Zwino hu na u sa khunyelela kha itsho tshifanyiso 
tshihulu, kha gona, kha gona ḽa kha tsha u ḽa. Henefho nga 
nṱha ha gona, kha intshi dzi ṱoḓaho u swika dza rathi, hu na 
fhethu (ndo vhea tshanḓa tshanga hone) hune ha ṱoḓa u vha u 
tsa zwingafho.
39 Nga murahu ha musi o no shumisa itsho tshifhinga tshoṱhe, 
lwa miṅwaha na miṅwaha, u ita izwi; zwenezwo fhasi ha—ha 
ṱhuṱhuwedzo ya u vhona zwo khunyelelaho zwe a zwi vhona 
mbiluni yawe na kha bono ḽawe, huno a tama u vhona, zwo 
vha zwo khunyelela. Huno musi zwi tshi khunyelela, o vha o 
ṱuṱuwedzwa nga maanḓa ngazwo u swika a tshi elekanya uri 
tshifanyiso tsho vuledzeaho tshawe tshi tea u amba murahu 
kha ene. Huno a i kwamisa na mulenzhe, huno a huwelela, 
“Amba!” Huno tsha ita tshi songo khunyelelaho khatsho. Tsha 
vhea tshi songo khunyelelaho kha tshifanyiso.

40 Kha nṋe, tshi songo khunyelelaho tsho vha tshe tsha 
tshi ita tshifanyiso tsho vuledzeaho. Zwino, khamusi 
kha—kha ṱhalukanyo itsho tshi nga ḓi vha tsho humbula lwo 
fhambanaho, ni elekanya uri izwo zwo tshi thithisa. Hai, kha 
nṋe, zwo—zwo tshi ita zwe tsha vha tshi zwone. Tsho—tsho…
Ngauri nga murahu ha miṅwaha minzhi ngaurali ya u shuma 
nga maanḓa na u ḓidina, na ṱhuṱhuwedzo, na zwiṅwe-vho, ya 
u zwi ita, ḽiṱhupho ḽawe a ḽo ngo khunyelela nga fhedzi. Ḽo vha 
ḽo vuledzea, huno izwo ndi ngazwo o lila, “Amba!” Ngauri, 
o no vhona phanḓa hawe uri o (vha) no kona u swikelela, u 
khunyeledza bono ḽe ḽa vha ḽi kha ṱhalukanyo yawe. Huno 
ngauralo-ha, fhasi ha ṱhuṱhuwedzo, o ita tshiṅwe tshithu 
tshi sa bviho kha tshiṱalula, kha tshi si tsha misi. O tshi rwa, 
huno a huwelela, “Amba!” Ni a vhona, o vha a tshi ḓo vha a 
songo ita izwo arali o vha o elekanya. Fhedzi ho ngo elekanya. 
Ho vha hu ṱhuṱhuwedzo ya u vhona zwe a vha e nazwo 
ṱhalukanyoni yawe zwo dzulaho henefho phanḓa hawe.
41 U ḓidina hawe, na maneto awe, na masiku malapfu, 
huno a valelwa nḓuni shangoni lwa maḓuvha, huno khamusi 
a ḽa sangwedzhi. Huno—huno a raba khayo, huno a humela 
murahu, huno, “Hai, iyo a si nḓila ye zwa vha zwi ngayo. 
Zwino zwi tea u tsela fhasi kha itshi,” nahone tshi tshi khou 
raba khatsho. Zwenezwo musi a tshi zwi vhona, zwo tou 
vuledzea, zwenezwo a vhona nga vhukuma. Negetivi ya zwe 
zwa vha zwi kha ṱhalukanyo yawe yo vha ya vhukuma, yo vha 
phositivi, ngauralo ya fhufhela ngomu hawe. Huno zwo vha 
zwi zwa vhukuma nga maanḓa lwe a fanela u lila, “Amba!”
42 Kha nṋe, ho vha hu u vhoniswa. Ho vha—ho vha hu 
u rendwa kha mushumo wawe, uri mushumo wawe wo mu 
ṱuṱuwedza nga maanḓa, uri u ḓo vha nga thungo yawe u u 
kwama na u ri, “Amba!”
43 Nda ima henefho nahone nda sedza kha tshifhaṱo. Nda 
elekanya nga ha awara dze munna a fanela u vha o dzi vhea, 
kha u ita hezwo. Vho amba uri ho vha hu miṅwaha mingana 
ye ya vha i yone. Fhedzi yo—yo vha i u vhoniswa khae, ngauri 
yo vha i u ḓisa kha yawe—kha vhutsila hawe vhuhulwane, 
mushumo wawe muhulwane wa zwe a vha a tshi khou ita. 
Huno musi mafhedziseloni o vha a tshi kona u zwi swikelela, 
zwo vha zwi zwihulwane nga maanḓa.
44 Zwino kha ri shandukise siaṱari, ḽa Michelangelo, huno ri 
vale bugu.
 Huno kha ri vule iṅwe Bugu huno ri vhale zwa Muvhaḓi 
muhulwane, Ramaanḓa. We, hu sa athu vha na shango, na musi 
hu sa athu vhewa na mitheo, O vha e na ṱhalukanyoni Yawe 
zwe A ṱoḓa, huno O ṱoḓa u ita munna nga tshifanyiso Tsha 
Ene muṋe. O vha a tshi ṱoḓa u ita tshiṅwe tshithu kha—kha 
vhukuma he ha vha vhu bono Khae, zwe zwa vha zwi kha 
ngelekanyo Yawe.

45 Zwino, kha Michelangelo, itsho tsho vha tshi tshiṱalusi tsha 
muhumbulo wawe.
 Huno Mudzimu o vha a tshi ṱoḓa u ita munna nga 
tshifanyiso Tshawe, Muvhaḓi muhulwane, huno A ya u shuma 
ngae. Huno ri a zwi dzhiela nzhele musi A tshi zwi bvisa kha 
matheriala. Zwa u thoma ṱhaṅwe zwo vha zwi dzikhovhe, 
huno zwenezwo zwiṋoni, huno—huno zwenezwo zwithu zwi 
kokovhaho kha ḽifhasi, huno—huno zwithu zwinzhi zwe A zwi 
ḓisa. Fhedzi, mafhedziseloni, musi A tshi alamela, nga ha u vha 
Musiki, O vha e na…O vha a sa ngi munna, zwino, muvhaḓi 
a no tea u dzhia tshithu tsho sikiwaho, u rema tshifanyiso. O 
vha e Muvhaḓi wa zwithu zwa U Ya Nga Hu Sa Fheli. O vha e 
Muvhaḓi we a vha a tshi kona u sika huno a tshilisa izwo zwi 
re Khae kha ṱhalukanyo Yawe. Kana, nga iṅwe nḓila, U kona u 
ita matheriala zwe zwiṱalusi Zwawe zwa ṱoḓa.
46 Huno musi A tshi thoma u shuma kha zwithu zwi kokovhaho, 
vhunga kha phu—phu—phukha ṱhukhu dzi re kha ḽifhasi. Huno 
zwenezwo O thoma u zwi ḓisa zwi tshi bva kha itsho tsha dzhena 
kha tshiṅwe tshithu-vho, tsha nṱha. Zwenezwo mafhedziseloni 
u thoma u zwi ḓisa zwa dzhena kha dziphuka khulwane, dzi no 
nga sa ndau, nngwe, tshivhingwi. Zwenezwo A zwi ḓisa ngomu 
ha vhu—vhu—vhutshilo khamusi ha—ha dziṱhoho na dziapa, 
na zwiṅwe-vho. Zwino, hu si nga mbvelaphanḓa, musi ri tshi 
elekanya nga ha uri muthihi o ḓa a tshi bva e-…Iyo yo vha i tsiko 
yo gumaho; Mudzimu a tshi khou shuma kha u velela.
47 Fhedzi mafhedziseloni ho ḓa kha ḽifhasi, tsho vuledzeaho, 
huno itsho tsho vha tshi munna. Huno zwenezwo O kona u zwi 
vhona kha uyo munna, zwe zwa vhonala vhunga Ene. Ngauralo 
zwino musi A tshi mu sedza, o vha e u vhoniswa ha zwine 
Muvhaḓi wawe a vha e zwone. Mudzimu zwino o kona u wana 
tshithu tshe A ṱoḓa, munna nga tshifanyiso Tsha Ene muṋe.
48 Huno zwenezwo ndi nga ḓi ri, kha izwi, izwo, musi O 
ita uyu munna, ho vha hu na tshiṅwe nga hae tshi sa athu 
lavhelesea tshi tshi tou vha tshavhuḓi, ngauri itsho o—o vha 
e tshone nga ene muṋe. Huno izwo ndi zwine Mudzimu a vha 
e zwone, nga Ene muṋe; O vha e wa U Ya Nga Hu Sa Fheli. 
Huno munna zwino, nga tshifanyiso tsha Mudzimu, o vha hone 
kha ḽifhasi nga ene muṋe. Ngauralo U fanela u vha o kwama 
muthuthubo muṱuku nga hangei ha sia ḽa tsha monde tshawe, 
huno u bva henefho O dzhia tshipiḓa tshe tsha tshi kwama nga 
mufarisi, mufumakadzi, zwenezwo o vha e si nga ene muṋe. 
O vha—o vha, o vha e na muṅwe muthu nae. Huno itsho ndi 
mushumo Wawe muhulwane.
49 Huno, Ene, sa muṅwe muvhaḓi muhulwane a tshi ḓo dzhia 
tshifanyiso tshawe—tshawe—tshawe…
 Zwino, tsha u thoma, O vha e na tshifanyiso tsho 
vuledzeaho tsha Ene muṋe. Fhedzi zwino o vha O no vhona 

uri tshifanyiso tsho vuledzeaho tsho vha tshi tshoṱhe, vhunga 
zwe A vha e zwone, ngauralo A khethekanya tshifanyiso 
tsho vuledzeaho nga u tshi rwa kha lurumbu huno a ḓisa 
mufarisi.
50 Huno zwino, u ita vhavhili muthihi, U a vha vhea, vhunga 
muṅwe muvhaḓi-vho muhulwane, kha fhethu hu—hu re ho 
nakaho.
 Mu—muvhaḓi a nga si ite tshifanyiso tsho vuledzeaho 
tshihulwane, huno zwenezwo a tshi dzhia huno a tshi vhea 
kha tshiṱaraṱa tshisekene huṅwe fhethu, kana a tshi dzumba 
murahu ha zwifhaṱo. Vhunga Murena washu o ri vhudza, 
“Munna ha fungi tshedza tsha khanḓela huno a tshi vhea fhasi 
ha tshirundu.” Musi ri tshi vha zwifanyiso zwo vuledzeaho 
zwa Mudzimu, a ri dzumbami kha tshiṱaraṱa tshisekene huṅwe 
fhethu. Ri—ri fanela u ṋea Tshedza.
51 Ngauralo ri a vhona uri—uri Ene, nga murahu ha musi O no 
ita itshi tshifanyiso tsho vuledzeaho, O tshi vhea hafha nṱha kha 
ḽifhasi, huno a tshi vhea fhethuni ho nakesaho he ha vha hu hone, 
ngadeni ya Edeni. O vhea tshifanyiso tsho vuledzeaho Tshawe, 
zwivhili zwi tshithihi, ngadeni ya Edeni. Zwi nga vha zwo Mu 
takadza hani, lwe A vhona uri itshi tshifanyiso tsho vuledzeaho 
tsho vha tshi tshavhuḓi. Ene, nga murahu ha izwo, ri a zwi wana 
uri O awela; O vha o takadzwa nga maanḓa nga mushumo Wawe.
52 Zwino elelwani uri, muhumbulo wanga, tshifanyiso tsho 
fhelelaho ndi tshiṱoroku tsho tshinyadzaho tshifanyiso tsho 
vuledzeaho tsha Angelo Mukhethwa wa Mushe kha tshifanyiso 
tsho vuledzeaho.
 Huno ho vha tshiṱoroku tshe tsha tumula tshipiḓa tsha 
tshifanyiso tsho vuledzeaho Tshawe, tshe tsha bvisa muselwa. 
Huno ri vha vhona sa tshifanyiso tsho vuledzeaho tsha muṱa 
ngadeni ya Edeni. Nga nḓila ye tsha vha tsho naka! Huno tsho 
Mu takadza, u swika A—A tshi dzhia vhaṅwe vho salaho. A ri, 
“Ndi, Ndi ḓo awela.”
53 Fhedzi musi O vha a tshi khou awela huno a tshi khou 
fulufhedza tshifanyiso tsho vuledzeaho Tshawe, swina Ḽawe ḽa 
dzhena ngomu huno ḽa wana itshi tshifanyiso tsho vuledzeaho 
tshihulwane. Huno ene, nga u fhurwa, u—u a kokovha fhasi 
ha—ha mbondo dza ngade, huno zwenezwo a—a tshinyadza 
itshi tshifanyiso tsho vuledzeaho tsho nakaho. O—o tshi 
tshinyadza, ngauralo tsha—tsha wela.
54 Zwino ndi khou lingedza u sedza iyo watshi. Huno ndo 
humbela Mike, muḓuhulu wanga, u ḓisa iyo tsimbi nga miniti 
dza furaru, fhedzi nda…Ho ngo zwi ita, huno ndo no ḓi 
fhedza miniti ya furaru. Fhedzi, yone ndi, ri bvela phanḓa 
zwiṱuku. Ni a vhona? Zwino, a thi ṱoḓi u—u vunḓa iyi milayo. 
Ndo—ndo ita iyi milayo, ni a vhona, huno ndi—ndi…huno 
hafha ndi u vunḓa mulayo waṋu.



14 IPFI ḼO AMBIWAHO

55 Zwino dzhiani nzhele, zwenezwo, itshi tshifanyiso tsho 
vuledzeaho. Musi Saṱhane o tshi fara, mufhuri, a vunḓa nga 
kha mbondo, huno—huno a tshinya itshi tshifanyiso tsho 
vuledzeaho. Ngauri nḓila ye a zwi ita, zwine…Naa o zwi 
ita hani? Ndi ḓo dzhena nga maanḓa kha zwidodombedzwa 
zwadzo. Nḓila ye a zwi ita, yo vha…Itshi tshifanyiso tsho 
vuledzeaho tsho ṋewa luvhondo nga Ipfi, Ipfi ḽa Mudzimu. 
Huno tshifanyiso tsho vuledzeaho, tshone tshiṋe, tsha muṱa, 
tsho vha tsho khwaṱhiswa nga iḽi Ipfi. Fhedzi tshipiḓa tsho 
vunḓeaho, itsho tsho vunḓea kha tsha vhubvo, tsho bvela nnḓa 
kha ulwo luvhondo, zwi ṋea Saṱhane tshikhala tsha u tshi 
tshinyadza. Huno zwino vhunga ni tshi zwi ḓivha zwine nda 
tenda kha izwo zwithu, ngauralo a thi nga tei u amba hezwo. 
Fhedzi tshifanyiso tsho vuledzeaho tsho vunḓea.
56 Fhedzi, Muvhaḓi muhulwane, musi O no vhona u wa ha 
muṱa Wawe, tshifanyiso tsho vuledzeaho, O vha a sa khou 
ṱoḓa u tshi litsha tshi henefho, tshifhaṱuwo fhasi, nahone 
tsho tshinyadzea. O ya u shuma, nga u ṱavhanya, u tshi fhaṱa 
hafhu. O vha a sa khou ṱoḓa uri tshi lovhe, tshi vhe henefho 
ngauralo tshifhinga tshoṱhe. Ngauri, Ndi ene Mudzimu, huno 
Ha nga kundiwi. Ngauralo, O ya u shuma nga u ṱavhanya 
huno a thoma u fhaṱa, hafhu, kha tshifanyiso Tsha Ene muṋe, 
munna.
57 Zwino, ri wana uri shango ḽa nga murahu ha muḓalo ḽi a ḓa 
huno ḽa tshinyadza tshithu tshoṱhe, ngauri milanga ye ya itwa, 
yo itwa nga nyimele, “Arali ni sa ḓo ita izwi, kana arali ni 
tshi ḓo ita izwo.” Mudzimu, Muvhaḓi muhulwane, o vhona uri 
munna o kundelwa—o kundelwa u vhulunga mulanga. U tou 
vha a si nga zwi iti. Hu tou vha hu si na nḓila na luthihi.

 Nga u fara muvhudzisano wa zwikhathinyana zwi si gathi 
zwo fhiraho ndo vha ndi tshi khou amba na muthu lufherani, 
a re hone zwino. Nda ri, “Fhedzi, Mukomana Branham, ndi na 
zwithu zwinzhi zwine nda—nda ḓivha uri zwo khakhea,” na 
musadzi a ofhaho—a ofhaho Mudzimu muṱuku.
58 Nda ri, “Fhedzi—fhedzi, sedzani, khaladzi, inwi a ni 
ḓisedzi. Zwi tou vha zwine lutamo lwaṋu lwa vha zwone na 
zwine na lingedza u ita. Huno arali zwa vhukuma ni tshi funa 
Murena, ni lingedza u Mu shumela nga mbilu yaṋu yoṱhe, huno 
zwenezwo khakho dzaṋu dzoṱhe dzo dzumbama kha Malofha a 
Murena Yesu.” Ni a vhona? Ni a vhona, O ita nḓila.
59 Ngauralo U a thoma zwino, a tshi khou dzhia munna 
kha milanga Yawe, ya—ya u amba uri, “Arali ni tshi ḓo ralo, 
Ndi ḓo ralo.” Huno U thoma nga munna a no pfi Abrahamu, 
huno a ṋea Abrahamu mulanga, hu si na nyimele. Tshifhinga 
tshiṅwe na tshiṅwe U ḓo thoma tshifanyiso, Saṱhane u ḓo tshi 
wana, ngauri Ipfi…Fhedzi musi O tshi thoma na Abrahamu, 
A ri, “Ndo no tshi ita.” Zwino izwi zwi nnḓa ha nyimele, a si 

zwine…izwo—izwo, “Arali ni tshi funa, Ndi a funa,” fhedzi, 
“Ndo no ḓi zwi ita.” Zwino Ene, mu—Muvhaḓi, u ṱaluswa nga u 
vha na itshi tshifanyiso tsho vuledzeaho.
60 Zwenezwo, u bva kha Abrahamu, hu ḓa vhokhotsi. Huno 
vhokhotsi zwa vhukuma…Zwino Mudzimu u khou itani? U 
khou fhaṱa hafhu itshi tshifanyiso tsho vuledzeaho tsho waho. 
Ngauralo, kha vhokhotsi, wa u thoma ane ra mu wana o vha e 
Abrahamu.
61 Zwino sedzani, tshifanyiso tsho vuledzeaho tshiṅwe na 
tshiṅwe tshi vhewa kha mutheo, tsho vhaḓwaho. Tshifhaṱo 
tsha Angelo tsha Mushe tshi kha tshipiḓa tsha mabuḽi wa 
miraru-kana tsha milenzhe-miṋa. Tshi na mutheo. Ngauralo, 
Mudzimu, kha u lugisa itshi tshifanyiso tsho vuleaho, O tshi 
vhea kha mutheo wa vhokhotsi. Huno mutheo wa vhokhotsi, 
tsha u thoma, wo vha u Abrahamu, zwenezwo Isaka, zwenezwo 
Yakobo, zwenezwo Yosefa, khuḓa nṋa.
62 Huno, zwino, Abrahamu o vha e mutheo wa lutendo. 
Kha ri ri wo vha u na mitheo miṋa. Mutheo wa lutendo wo 
vha u Abrahamu. Mutheo wa lufuno wo vha u Isaka. Mutheo 
wa tshilidzi wo vha u Yakobo, tshilidzi tsha Mudzimu kha 
Yakobo; muṅwe na muṅwe u a zwi ḓivha izwo. Fhedzi kha 
Yosefa ho vha hu na u vuledza, henefho ndi he A kona u vhea 
tshifhaṱo; hu si kha mutheo wa u thoma, mutheo wa vhuvhili, 
mutheo wa vhuraru, fhedzi kha mutheo wa vhuṋa.
63 Abrahamu o sumbedza Kristo tshifanyiso, a hu na zwiṅwe; 
ngauralo Isaka o ita, nga lufuno. Abrahamu o ita, nga lutendo; 
Isaka o ita, nga lufuno; Yakobo o ita, nga tshilidzi Tshawe. 
Ngauri, Yakobo zwi amba “mufhuri,” huno izwo ndi zwe a 
vha e zwone, fhedzi tshilidzi tsha Mudzimu tsho vha tshi nae. 
Fhedzi musi zwi tshi ḓa kha Yosefa, a hu na tsha u hanedzana 
nae, hu tou vha na tshikiretshe tshiṱuku tshithihi, ngauri 
mutheo u fanela u vha tshifanyiso tsho vuledzeaho. Musi a tshi 
vhudza khotsi awe, muporofita, “I ri ni kha Farao uri vhathu 
vhaṋu vha—vha vhavusi vha kholomo hu si vhalisa, ngauri 
mulisa ndi vhuṱudzi kha Muegipita.”
64 Fhedzi musi muporofita wa kale o ḓa phanḓa ha Farao, 
o ri, “Vhalanda vhau ndi vhalisa.” Ngauralo zwa i kweta, ni 
a vhona, izwo ndi ngazwo i tshi kha ḓi i ita tshifanyiso tsho 
vuledzeaho.
65 Zwino mutheo wo vhewa, nga lutendo, lufuno, tshilidzi, na 
kha u vuledzea, nga kha vhokhotsi.
66 Zwino mushumo wa muvhili une wa ḓa kha itshi 
tshifanyiso tsho vuledzeaho tshihulwane wo vha u vhaporofita, 
we wa vha u Ipfi. Ndi a fulufhela uri ni nga u vhala. Ni a 
vhona? Vhaporofita; hu si milayo! Vhaporofita, ngauri 
vhaporofita vho vha vhe Ipfi ḽo khwaṱhisedzwaho ḽi no ita 
muvhili; hu si vhokhotsi. Vhaporofita, vho vha vhe Ipfi.

67 Mafhedziseloni, vhunga O thoma ngei murahu ngei 
maḓuvhani a Mushe huno a ḓa nga kha vhaporofita, kha 
muṅwe na muṅwe. Huno, mafhedziseloni, a tshi fhaṱa muvhili, 
a tshi ḓa tsini tshifhinga tshoṱhe. Huno muhulwanesa kha 
vhone vhoṱhe o vha e Yohane. Bivhili yo amba ngauralo. Yesu o 
zwi amba. “A hu na munna, we a vhuya a bebiwa nga musadzi, 
muhulwane sa Yohane Mulovhedzi,” ngauri o vha e ene we a 
kona u ḓivhadza Ipfi.
68 Huno zwenezwo hu ḓa, mafhedziseloni, Ṱhoho khulwane, 
Ṱhoho yazwo zwoṱhe. Zwiṅwe zwo salaho zwa muvhili zwo 
sokou I amba. Mutheo wo vhewa nga khotsi; fhedzi muvhili 
wo fhaṱiwa nga Ipfi, ḽe ḽa vha ḽi vhaporofita; huno hafha hu ḓa 
Ṱhoho yazwo zwoṱhe, Yesu o ḓa vhuponi. Henefho, musi itshi 
tshipiḓa tsha Ṱhoho tshi nṱha hatsho, ri wana Khae mushumo 
wa zwanḓa zwoṱhe zwa Mudzimu. Ri wana Khae u vhoniswa ho 
vuledzeaho ha Ipfi, ngauri O vha e Ipfi, u ḓala ha Ipfi. Zwino, 
hafhu, Mudzimu u na Tshifanyiso tsho vuledzeaho hafhu.

 Vhunga Yesaya o amba, “Vhonani Mulanda Wanga, 
Tshifanyiso tsho vuledzeaho Tshanga, tshe Nda sumbedza 
nga tshifanyiso kha zwikhathi zwoṱhe dza uyu o vuledzeaho 
Muthihi a no khou ḓa. Huno henefha U a ima henefha phanḓa 
Hanga, o vuledzea!” Henefho, nga tshifanyiso Tsha Ene muṋe, 
a tshi khou vhonisa Mudzimu! Ngauri O amba, kha Yohane 
Mukhethwa 14, “Musi ni tshi Mmbona, ni vhona Khotsi.”
69 Huno, zwenezwo, “U rangani ho vha hu Ipfi, huno Ipfi 
o vha e na Mudzimu,” huno Ipfi ḽo bviselwa nnḓa huno ḽa 
vhoniswa zwe Ipfi ḽa vha ḽi zwone u rangani. Ene, Ipfi, o 
vhoniswa kha Tshifanyiso tsho vuledzeaho nga u vhonadzwa 
Ha Ene muṋe, Mudzimu murahu hafhu nga u vhonadzwa 
Ha Ene muṋe, tshivhumbeo tsha Ipfi nga u vhoniswa nga 
tshifanyiso tsha munna, Tshifanyiso tsho vuledzeaho.
70 Vhaporofita vhoṱhe vho vha vhe na zwo khakheaho; 
zwiṅwe zwoṱhe zwo vha zwi mukovhe. Fhedzi hafha, 
mafhedziseloni, vha tshi ḓa nga kha izwo, mafhedziseloni hu 
ḓa Tshifanyiso tsho vuledzeaho, Muthihi o vuledzeaho, hu si 
na tsho khakheaho Khae na luthihi, o vuledzeaho nga maanḓa 
a tshi vhonisa Mufhaṱi Ene muṋe, tshifanyiso Tsha Ene muṋe 
tsho vhoniswa kha mushumo Wawe. “Mudzimu na Kristo vho 
vha vhe Muthihi,” u swikela A tshi vhea Muya Wa Ene muṋe 
ngomu Hawe, huno zwenezwo na tshifanyiso na Tshifhaṱo zwo 
vha Tshithihi. Mudzimu na mushumo Wawe wo vhaḓiwaho, 
Tshifanyiso Tshawe tsho vuledzeaho! He Mushe—Mushe a vha 
e hone, kha mushumo wa Angelo Mukhethwa, wo vha u…
kana Michelangelo, kha ndi ralo; wo vha u—u mushumo wa u 
vhaḓiwa we wa vha wo fa, ngauri wo vha wo itwa nga tombo. 
Fhedzi hafha, Mufhaṱi Mukoni, musi A tshi wana mushumo wa 
zwanḓa Zwawe wo vuledzwa, A dzhena ngomu Hawo.

71 Ngauralo Murengululi wa munna o vuledzwaho, o 
vuledzwaho nga maanḓa, a ofhaho Mudzimu nga maanḓa; 
naho zwo ralo, ho vha hu si na lunako lune ra tea u lu tama 
Khae. Musi uyu Murwa o bebwaho nga nḓila khethwa ya 
Mudzimu a tshilaho a tshi vha o vuledzeaho ngaurali, na u 
vha a ḓiṱukufhadzaho, na nga tshifanyiso tsha Mudzimu, u 
swika Muṋe muhulwane We a ḓisa Vhutshilo Hawe nṱha nga 
kha vhaporofita…Huno O vha a tshi khou khunyeledza 
vhaporofita vhoṱhe. O vha o vuledzea nga maanḓa, u swika, 
Mudzimu a tshi vhona izwi, A tshi Mu nyambudza huno a 
vhidzelela, “Amba!” vhunga Michelangelo o ita. “Amba!”

 Inwi ni ri, “Naa zwo ralo?”
72 Marko Mukhethwa 9:7, ri a wana, kha Thavha ya Phenyiso, 
musi henefho ho ima Mushe, mulayo, henefho ho ima Eḽiya, 
vhaporofita. Nḓilani yoṱhe ya u bva kha vhokhotsi, vhokhotsi, 
mulayo, vhaporofita, huno vhone vhoṱhe vho ima henefho. Ri 
pfa Ipfi ḽi tshi ḓela fhasi ḽi tshi bva kha gole, huno ḽa ri, “Uyu 
ndi Murwa mufunwa Wanga; vhoinwi Mu pfeni!” Huno arali 
vha tshi khou yo pfa, U tea u amba. Ho vha ho sala maḓuvha 
a si gathi A sa athu rwiwa. “Uyu ndi Murwa Wanga, Ane Nda 
takalela u dzula khae. Ndo Mu vhumba. Ndo fhedza miṅwaha 
ya zwigidi zwiṋa ndi tshi Mu ḓisa kha izwi. Huno zwino, Ene o 
vuledzea nga maanḓa, ndo ḓo tea u Mu rwa uri A kone u amba. 
Mu pfeni! Ndi ene Muthihi o vuledzwaho. Ene, Ndi Tshifanyiso 
tsho vuledzeaho.”
73 Elelwani, O sumbedziwa zwifhinga zwoṱhe, murahu nga 
kha Testamente Ndala.

 Ri Mu wana e Tombo phangani, ḽe ḽa rwiwa, Tombo ḽi re 
phangani. “Ndi nṋe iḽo Tombo ḽe ḽa vha ḽi phangani.” Fhedzi 
iḽo ḽo vha ḽi si tombo ḽe ḽa vha ḽi songo ḓa kha u vuledzea haḽo 
hoṱhe. Fhedzi nga tshivhumbeo tsha tshifanyiso Ḽo tevhela 
tshivhidzo, u kokodza Khaḽo itsho tshe A vha a tshi nga kona u 
kokodza, a ṋea Vhutshilo kha avho vhe A vha a tshi nga kona u 
ṋea Vhutshilo khavho. Fhedzi O vha e iḽo Tombo ḽi re phangani. 
O vha a sa athu itwa munna. O vha e kha tshifanyiso fhedzi.
74 Mushe o Mu vhona o ima kha iḽi Tombo. O Mu vhona a tshi 
fhira, huno a ri, “Ndi tshipiḓa tsha nga murahu tsha munna.” 
Ni a vhona, Muvhaḓi o vha a tshi khou ṋea Mushe, we a vha e 
tshifanyiso tshi konaho tsha Kristo, zwine Tshifanyiso tsho 
vuledzeaho tshihulwane tsha ḓo vhonala tshi tshone musi Tsho 
itwa tsho vuledzeaho. O fhira Tshawe…O ṱhavhela, kana—kana 
o ḓisa kha Mushe bono ḽa zwe Tshifanyiso tsho vuledzeaho tsha 
vha tshi tshi khou yo vhonala tshi tshone. Tsho vha tshi tshipiḓa 
tsha murahu tsha munna, musi Tshi tshi fhira phangani.
75 Elelwani, Angelo o kona fhedzi u lilela nnḓa huno a rwa 
tshifanyiso, huno a ri, “Amba!”

 Fhedzi nga nḓila ye tsha vha tsho fhambana kha 
Mudzimu, Muvhaḓi muhulwane. Musi O ita munna nga 
tshifanyiso Tsha Ene muṋe, o vuledzea nga maanḓa zwe A 
ḓivhonisa Ene, Mudzimu o amba nga tshifanyiso tsha muthu, 
a tshi khou sumbedza zwine A ḓo ita. O amba nga kha 
vhaporofita musi vho vha vhe nga tshifanyiso tshavho tshi 
konaho, musi O vha a tshi khou ḓisa kha Ṱhoho. Fhedzi musi 
A tshi ḓa kha Ṱhoho, O vha e tshifanyiso tsha Mudzimu; O 
vha a tshi khou Ḓisumbedza Ene muṋe. Zwenezwo, o rwelwa 
riṋe, zwino Ndi ene Tshifanyiso tsho vuledzeaho tshihulwane 
kha riṋe, Tshifhiwa tsha Mudzimu, Yesu Kristo, Vhutshilo 
Vhu Sa Fheli. Ndi elekanya uri riṋe na khathihi a ri zwi 
hangwi hezwo.
76 Musi ri tshi vhona maḓuvha a tshi swifhala, musi ri tshi 
vhona mirunzi i tshi khou wa! Musi, nṋe ndi tshi bvumba, “Hu 
kha ḓi tou vha na u rembuluwa hu si gathi ho engedzeaho ha 
ḓuvha. Ulu lushaka lwo ṱuwa.” Naa ni a ḓivha…

 Mulovha, ḽa vhuṋa ḽa Fulwana. Thomas Jefferson o saina 
nḓivhadzo ya vhuḓivhusi, ene na iṅwe bodo ye ya vha i na 
ene, huno Tsimbi ya Mbofholowo ya lila, huno a ḓivhadzwa sa 
vhuḓivhusi, sa lushaka. U ya nga ḓivhazwakale, na khathihi 
a hu athu vha na demokirasi nga tshiṅwe tshifhinga lwa 
miṅwaha i re nga nṱha ha maḓana mavhili. Huno uyo wo vha 
u 1776, nga Fulwana ḽa vhuṋa. Huno ro salelwa nga miṅwaha 
ya fuminthihi fhedzi. Naa i ḓo zwi ita? Hai, i nga si kone, ni 
a vhona. Miṅwaha ya fuminthihi. Huno, arali i tshi ita, i ḓo 
vunḓa ḓivhazwakale yoṱhe.
77 Huno ri vhona nyimele ya tshifhinga. Ri vhona nyimele 
ya vhathu. Ri vhona nyimele ya politiki. Ri vhona nyimele ya 
shango. I nga si kone u ima. I tea u ṋupela, vhunga Titanic. 
I fanela u tsela fhasi, ngauri yavho i ṋea lufhera. Lushaka 
luthihi lu ṋea lufhera luṅwe, vhunga lu tshi wa. Huno uyu 
muvhuso u fanela u wa, na muṅwe na muṅwe muvhuso, u ṋea 
lufhera uyo Muvhuso u no khou ḓa, une u si nga wi. “Ngauri 
ri ṱanganedza Muvhuso une u nga si kone u wa,” nga kha tshi 
tshifanyiso tsho vuledzeaho tsha Mudzimu, Tshifanyiso tsho 
vuledzeaho.
78 Mudzimu, musi A tshi Mu sedza, O vha o ṱuṱuwedzea 
nga maanḓa! O vha nga maanḓa…u Mu vhona nga nḓila 
ye A sedzea, na u vhona tshi—tshivhumbeo Tshawe, O vha o 
ṱuṱuwedzea lune zwa ḓo vha Tshifanyiso tsho vuledzeaho tsha 
Murengululi, Yesu Murengululi. Ngaurali, Mudzimu, u itela 
uri a rwiwe, Ene muṋe; ngauri, u badela tshigwevho Tsha 
Ene muṋe, Mudzimu na Kristo vho vha Muthihi, ngauralo 
Mudzimu u ḓo kona u rwiwa kha Tshifanyiso, O kona u vha 
na luswayo. Huno ndi ngazwo Yesaya o ri, “Ro Mu tama o 
rwiwa nahone o tambudzwa nga Mudzimu. Naho zwo ralo 

O vhaiselwa phambuwo dzashu, O pwashelwa vhutshinyi 
hashu; u rwiwa ha mulalo washu ho vha hu Khae, huno nga 
ntho Dzawe ro fhodzwa.”
79 Tshifanyiso tsho vuledzeaho, ene Mudzimu-Munna! 
Mudzimu, kha en morphe, o shanduka u bva kha Tsha Nṱha 
Ha Tsiko u ya kha bono, huno bono ḽa pangelwa ngomu 
ha Tshifanyiso. Huno Tshifanyiso tsho rwiwa u itela uri 
Tsha Nṱha Ha Mupo tshi kone u thetshela vhuḓipfi ha lufu, 
Tshifanyiso tsho vuledzeaho tsha Mudzimu.
 Ho ngo kona u zwi ita kha Mushe. Ho ngo kona u zwi ita 
kha vhaporofita; Yesaya, we a saiwa nga dzisaha u swika a tshi 
saiwa zwipiḓa. Ho ngo kona u zwi ita kha vhaporofita vhe vha 
kanḓiwa. Ho ngo kona u zwi ita, ngauri Ho ngo kona u zwi pfa; 
ho vha hu tshi tou vha mukovhe Wawe.
 Fhedzi kha itshi Tshifanyiso tsho vuledzeaho, O vha e 
vhuḓalo ha Mudzimu muvhilini. Ho ngo kona u panga Mushe 
fhedzi; O kona u panga Vhuvha Hawe hoṱhe ngomu ha uyu 
Muthu, huno a thetshela lufu a tshi itela lushaka lwa vhathu 
lwoṱhe. Tshifanyiso tsho vuledzeaho tsha Mudzimu! Mudzimu, 
o ṱuṱuwedzwa nga u Ḽi vhona, U vha Murengululi wa tshaka 
dzoṱhe; u ambela avho vha re nga murahu ha mafhungo, vhe 
vha vha vhe phanḓa, na zwino.
80 Pfulufhedziso dzoṱhe dzo ṱangana Khae. O vha e Tsho 
Vuledzeaho tsha tsho vuledzeaho. Zwifanyiso zwoṱhe zwo 
khunyelela Khae; Murengululi wa Lushaka, nga Ruthi na 
Boasi; Muṋei-wa-mulayo washu, u bva kha Thavha ya Sinai; 
Muporofita washu, a bvaho phangani, musi A tshi bva thavhani, 
musi A tshi bva phangani; musi A tshi bva Vhutshilo-tshoṱhe 
huno a vha muthu, Tshifanyiso tsho vuledzeaho!
81 Mudzimu, u tsa nga tshikhathi, a tshi khou kokodza, 
nga vhokhotsi, huno a ita pulatifomo Yawe, huno a vha ḓisa 
nṱha vha tshi bva kha zwithu zwo fhambanaho zwine A ḓo 
vhea uyu mutheo khazwo. Khawo U thoma u fhaṱa Ipfi Ḽawe, 
vhaporofita. Huno zwenezwo, mafhedziseloni, hu bva kha 
Muporofita o vuledzeaho, Mutheo wo vuledzeaho, bono ḽo 
vuledzeaho ḽe Mudzimu a vha e naḽo.
82 Huno zwino, u itela uri itshi tshi ambe, Ene ndi Ipfi. Huno 
uri Ipfi ḽi ambe, U fanela u dzhena ngomu ha Tshifanyiso. 
Huno zwenezwo u itela uri Tshifanyiso tshi ambe, tshi tea u 
rwiwa. U dzhena ngomu ha Tshifanyiso, huno zwenezwo uri a 
ambe, Murengululi o vuledzeaho.
83 Zwifanyiso zwoṱhe zwa Testamente Ndala zwo 
kuvhangana Khae. Vhunga ndo amba ḽiḽa ḓuvha, Jehovah wa 
Testamente Ndala ndi Yesu wa Ntswa. Ee. 
84 Vhunga vhunzhi haṋu, munna, vhasadzi, vhukale hanga; 
ro vha ri tshi anzela u vha na, u mona na shango, vhunzhi ha 

u ṱanzwela ha Matshaina. Musi aya Matshaina a tshi thoma 
ngomu, vha bva ngei Khunzikhunzi ya Vhukovhela, vha tshi 
khou ya vhubvaḓuvha, vha tshi ḓa vha tshi bva ngei shangoni 
ḽa Vhubvaḓuvha, vha tshi khou tshimbila nga iyi nḓila. Huno 
musi vho ita, vho vha vhe vhathu vhe vha vha vha songo 
ḓowelana na luambo lwashu na nḓila dzashu, fhedzi vho vha 
vhe vhanna vhavhuḓi vha hune vha ṱanzwela hone. Huno 
vhone vho kundelwa u ṅwala thikhithi ngauralo no vha ni tshi 
nga wana bege yaṋu murahu ya hune ha ṱanzwelwa hone.
 Fhedzi, Mutshaina, a ḓiwanela tshivhalonyana tsha garaṱa 
ṱhukhu hu si na tshithu khadzo na luthihi. Ngauralo musi ni 
tshi ḓela hune ha ṱanzwiwa haṋu, u ḓo dzhia iyi garaṱa huno a 
i kherukanya nga iṅwe nḓila; huno a ni ṋea tshipiḓa tshithihi, 
huno a vhulunga tshiṅwe tshipiḓa. Huno, zwino, zwi khwine 
zwiṱuku kha zwine ra vha nazwo zwino, ngauri musi ni tshi 
ḓa u vhila zwe zwa vha zwi zwaṋu, izwo zwipiḓa zwivhili zwi 
fanela u ṱutshelana. Inwi no kundelwa u zwi ita muthu arali 
no vha ni tshi ḓo tea u ralo. A hu na nḓila ya u zwi ita. Inwi 
ni nga kona u ita dzikopi dza maṅwalo, fhedzi inwi ni nga si 
ite muthu uyo muṱodzi. U tea u eḓana kokotolo na tshiṅwe 
tshipiḓa. Ngauralo-ha, zwiambaro zwaṋu zwo tshikafhalaho 
zwe na ḓa nazwo, no vha ni tshi nga kona u zwi renga nga iyi 
thikhithi, ngauri yo eḓana na thikhithi ye ya dzheniswa.
85 Huno musi Mudzimu, nga kha vhaporofita, na nga fhasi ha 
mulayo, o ri haṱulela u tshinya; huno mulayo u si na tshilidzi, u 
tou ni vhudza fhedzi uri inwi ni muitazwivhi. Fhedzi musi Yesu 
o ḓa vhuponi, O vha e khunyelelo, O vha e khu—khunyelelo 
ya tshiṅwe na tshiṅwe tshe Mudzimu a fulufhedzisa. O vha 
e o vuledzeaho, tshifanyiso tshi anḓaho tsha pfulufhedziso. 
Ngauralo-ha, pfulufhedziso dzoṱhe dza Testamente Ndala dzo 
swikelelwa kha Yesu Kristo. Dzo kundelwa u swikelelwa kha 
Mushe, zwo kundelwa u swikelelwa kha muṅwe wa vhaporofita, 
fhedzi zwo swikelelwa kha Tshifanyiso tsho vuledzeaho. Ḽo 
metsha zwoṱhe zwe Ḽa amba uri Ḽi khou ḓo vha zwone.
 Ngauralo Tshivhidzo tshi ḓo tea u anḓana na tshiṅwe na 
tshiṅwe tshe Mudzimu a tshi fulufhedzisa. Tshi fanela u vha 
tshipiḓa tshe tsha rwiwa Ngatsho. Ngauralo arali tsha vhubvo 
tshi Ipfi, ngauralo izwo zwivhulungwa zwo dzhiiwaho Khaḽo 
zwi ḓo vha Ipfi, u eḓana na sia Ḽaḽo.
86 Ngauralo-ha, Chinaman, no vha ni tshi nga kona u 
vhila…Hune, mulayo u a ni haṱula nahone wa ri no vha 
ni na tshika, nahone no vha ni na mulandu, huno wo vha u 
tshi nga kona u ni vhea dzhele. Fhedzi musi A tshi ḓa, O vha 
e Tshieḓani tshatsho, tshe tsha vha tshi tshi nga ni bvisela 
nnḓa; huno tsha ni vhuisa, u—u vha thikhithi yo fhelelaho, 
thengululo ye Mudzimu a vha o no fulufhedzisa murahu 
ngadeni ya Edeni. “Mbeu Yau i ḓo luma ṱhoho ya ṋowa. Fhedzi, 
tshirethe Tshawe tshi ḓo luma—luma ṱhoho yawe.”

87 Zwino ri wana itshi Tshifanyiso tsho vuledzeaho tshe 
Mudzimu a vha o no tshi fhedzisa. Zwino, ri dzhiela nzhele 
uri O vha e zwoṱhe zwe zwa vha zwi tshi tea u vha zwone. 
Ene ndi pfulufhedziso dzoṱhe, zwiporofito zwoṱhe, tshiṅwe na 
tshiṅwe tshe Mudzimu a tshi fulufhedzisa. “Mbeu Yau i ḓo 
luma ṱhoho ya musadzi.” Zwino, O kundelwa u i luma nga 
mulayo, O kundelwa u i luma nga vhaporofita, fhedzi O zwi ita 
musi Mbeu ya musadzi i tshi vha Tshifanyiso tsho vuledzeaho, 
Kristo. O vha e Tombo ḽe Daniele a ḽi vhona ḽo kokodzelwa 
nnḓa ha thavha. O vha e Ene we a vha a tshi nga rwa. Ndi Ene 
we a kona u luma, u luma ṱhoho ya ṋowa.
88 Vhutshilo hawe ho metsha, kokotolo, vhutshilo ha Mushe. 
Vhutshilo hawe ho metshelana na ha Dafita. Kha ri zwi 
vhone arali zwo vha zwo ralo, arali O vha e Tshipiḓa tsha u 
fanyisa.
89 Dzhielani Dafita, khosi yo landulwaho, nga nṱha ha 
vhathu vhawe. O vha…Nga ḽiṅwe ḓuvha o vha…Murwa 
wawe o vuwa e kha mutshinyelano nae, huno a fhandekana 
nahone a khethekanya mmbi dza Israele. Huno o ralo, Dafita, 
a pandelwa, kana a pandelwa nga vhathu vha ene muṋe, 
khuluṋoni yawe.
 Huno musi e nḓilani yawe ya u bva, ho vha hu na munna 
we a vha a tshi mu vhenga, huno a tshi khou tshimbila 
henefho, a tshi khou pfela mare kha Dafita. Uyo mulindi a 
kokodza banga ḽawe, a ri, “Ndi ḓo litsha iyo ṱhoho ya mmbwa i 
tshi dzula khae, ya pfela mare kha khosi yanga?”
 Dafita a ri, “Mu litsheni e eṱhe. Mudzimu o mu vhudza u 
zwi ita.”
90 Naa a ni vhoni? “Munna wa maṱungu, a ḓihwaho nga 
vhuṱungu. U ima vhunga Nngu, phanḓa ha vhavheuli, o vha 
fhumulela.” Vhone…O amba hezwo. Ṱhaṅwe Dafita ho ngo 
zwi ḓivha zwe a vha a tshi khou amba.
 Fhedzi nga murahu ha i no ṱoḓou swika ya maḓana maṱanu, 
ya ya rathi nga murahu, kana zwiṱukunyana, Murwa wa Dafita 
o vha a tshi khou fhira khayo nga zwiṱaraṱa zwi fanaho, huno 
A pfelwa mare. Fhedzi dzhielani nzhele zwe zwa bvelela musi, 
Dafita, a tshi bva kha yawe—a tshi bva kha yawe…musi a 
tshi vha mutendeleki; nahone u bva vhuthubwani hawe, musi 
ene—musi ene a tshi vhuya murahu, uyo munna o humbela 
mulalo na khathutshelo. Na avho vhe vha Mu rwa vha ḓo Mu 
vhona nga ḽiṅwe ḓuvha musi A tshi vhuya.
91 Huno ri a zwi wana zwenezwo, kha Yosefa, uri Yosefa o 
vha e mutukana o bebwaho nga nḓila i sa pfeseswiho, wa u 
fhedza, tshipiḓa tsha u fhedza tsha mutheo, he tshifanyiso tsho 
vuleaho tsha vha tshi tshi khou yo fhaṱwa hone. Zwi ḓa zwi 
tshi bva kha lutendo, na u funa, na u khathutshela, zwi ḓa 
kha zwo vuledzeaho. Huno ngauralo zwo ita, u bva milenzheni 

ya u rangani, zwi a ḓa kha u vuledzea ha Kristo. Dzhielani 
nzhele uri O vha o fanyiswa kha Yosefa, nṱha ha mutheo, wo 
vuledzwaho tshoṱhe khavho vhoṱhe.
92 Ri wana uri Yosefa o bebelwa muṱani wawe. Huno 
o vha e nga musadzi wa mulayo, zwa vhukuma, we a vha e 
mufumakadzi wa Yakobo. Huno dzhielani nzhele, nahone, uri 
musi a tshi bebwa, khotsi awe vho mu funa; huno vhakomana 
vhawe vho mu vhenga, hu si na tshivhangi. Ndi ngani vho mu 
vhenga? Ngauri o vha e Ipfi.

 Ni a vhona mutheo? Ni a vhona nḓila ye ṱhoho ya mutheo 
ya ḓa? Zwino, sedzani Ṱhoho ya muvhili, i tshi ḓa. Zwino 
sedzani Ṱhoho ya Muselwa i tshi ḓa. O vha e Ipfi.

 Huno vho mu vhenga ngauri o vha e muvhoni. O vhonela 
phanḓa zwithu, huno a vha vhudza. Zwa bvelela. A hu londwi 
uri zwo lenga hani, zwo bvelela nga nḓila i fanaho. Huno nga 
u vha wa muya, a khauliwa kha vharathu vhawe. Vho vha 
vho tea vho mu funa. Fhedzi vho mu vhenga, ngauri o vha 
e muporofita nahone o vha e wa muya. Huno vhone vho mu 
vhenga.
93 Dzhielani nzhele, o rengiswa nga maseṱha a siḽivhere a 
ṱoḓaho u swika furaru; a poselwa museleni, huno a dzhiiwa o 
fa, fhedzi a bviswa museleni. Huno nga itshi tshifhinga tsha 
mulingo, ngomu dzhele; mufarisi muhulwane wa nnḓu na 
mu—mubaki, ri a zwi ḓivha uri mufarisi muhulwane wa nnḓu o 
tshidzwa huno mubaki a xela. Huno nḓuni ya dzhele ya Kristo, 
kha tshifhambano, muthihi o tshidzwa huno muṅwe a xela; 
mavemu mavhili, vhaiti vha zwo khakheaho vhavhili.
94 Huno ro zwi dzhiela nzhele uri o dzhiiwa dzheleni yawe, 
u ya kha tshanḓa tsha u ḽa tsha Farao; uri hu sa vhe na munna 
we a kona u amba na Farao, nga kha Yosefa fhedzi. Huno musi 
Yosefa o ṱuwa kha iyo khuluṋoni ya Farao, na lufhalafhala 
lwo lila kha ḽoṱhe ḽa Egipita, muthuthubo wo ḓa huno wa ri, 
“Kotamisani gona, muṅwe na muṅwe, Yosefa u khou ḓa!”
95 Zwi ḓo vha ngauralo kha Yesu. Nga nḓila ye A funwa 
nga Khotsi, huno a vhengwa nga vharathu avho vha 
dinomineisheni, hu si na tshivhangi. O rengiswa nga maseṱha 
a furaru a siḽivhere, sa zwe zwa vha zwi zwone; huno a 
pangwa museleni, a tshi dzhiiwa o fa. Kha tshifhambano; 
muṅwe a xedzwa huno muṅwe a tshidzwa. Huno a tsitswa 
kha tshifhambano; huno a dzudzwa kha tshanḓa tsha u ḽa tsha 
Mudzimu, kha Vhuhulwane, Muya muhulwane wo vhoniswaho 
kha Ene. Huno a hu na muthu ane a nga kona u amba na 
Mudzimu, nga kha Yesu Kristo fhedzi. Zwi elekanyeni! Huno 
musi A tshi ṱutshela iyo Khuluṋoni, u a thoma, “Lufhalafhala 
lu ḓo lila, huno gona ḽiṅwe na ḽiṅwe ḽi ḓo gwadama huno lulimi 
luṅwe na luṅwe lu ḓo bula.”

96 Elelwani, o vha e murwa wa vhuando. Tshiṅwe na tshiṅwe 
tshe a ita tsho vha na vhuando. Uri kana yo vha i dzhele, kana 
tshe ya vha i tshone, tsho bva. 
 Huno Ho ngo fulufhedzisa vhana Vhawe uri U ḓo ita 
tshiṅwe na tshiṅwe uri tshi shume zwavhuḓi. Uri kana ho vha 
hu vhulwadze, nnḓu ya dzhele, lufu, vhuṱungu, tshiṅwe na 
tshiṅwe tshe tsha vha tshi tshone, uri tshi ḓo shuma zwavhuḓi 
kha avho vha no Mu funa. O zwi fulufhedzisa, huno zwi fanela 
u vha nga u ralo. Zwi tea u vha hone. Arali zwi tshi amba 
nga zwiga, zwo amba na riṋe Ngae. O vha e Tshifanyiso tsho 
vuledzeaho tsha Mudzimu. Zwino ri a vhona hafha, nahone, 
uri musi A tshi ḓa hafhu…
97 Elelwani, Yosefa nga nzumbululo o tshidza shango, nga 
vhuporofita hawe vhuhulwane. Shango ḽo vha ḽi tshi ḓo vha ḽo 
no fa arali yo vha i songo vha hone u itela Yosefa.
 Huno shango ḽo vha—ḽo vha ḽi tshi ḓo vha ḽo fa arali ho vha 
hu songo vha u itela Yesu. “Ngauri Mudzimu o funa shango 
zwingafhangafha, lwe A ṋekedza Murwa mubebwa-e-eṱhe 
Wawe fhedzi, uri ane a tenda kha Ene a si lovhe.” Mudzimu u 
khou vhulunga Vhutshilo.
98 Ri nga ya phanḓa na phanḓa! Ngauri, Ene o vha a tshi 
tou vha fhedzi u metsha Dafita. O vha a tshi metsha na 
Mushe. O vha a tshi metsha na Eḽiya. O vha a tshi metsha na 
Yosefa. Tshiṅwe na tshiṅwe tsho sumbedzwa kana u ambiwa 
Ngae kha Testamente Ndala, tsho itwa tsho metshaho na 
itsho, (naa ndi mini?) a tshi khou sumbedza Murengululi o 
vuledzeaho. Izwo, ro vha ri tshi nga vhea zwiambaro zwashu 
zwa kale zwa tshika ngomu ha hune ha ṱanzwelwa hone, ra 
ya ra zwi vhila hafhu. Zwo ṱanzwiwa Malofhani a Ngwana. 
Ri a kona u vhila zwi re zwashu. Huno tshiṅwe na tshiṅwe 
tshe A tshi fela, ri nga tshi vhila. Ngauralo, O vha e Ipfi ḽo 
vuledzeaho, ḽo sumbedzwaho.
99 Zwo takadza Mudzimu, Muvhaḓi muhulwane, u Mu rwa, 
na u zwi ita nga iyi nḓila. Ri a Mu vhona kha Yesaya hafha, 
vhunga ndi tshi vhala, “Riṋe roṱhe ro Mu tama, ro rembulusa 
tshifhaṱuwo tshashu Khae. A hu na lunako lune riṋe ri nga 
Mu tama,” muṅwe na muṅwe a tshi khou amba nga Hae, a 
tshi tamba nga Hae. Nṋe ndi amba nga Hae zwino nga ḽino 
ḓuvha, muṅwe na muṅwe a tshi khou tamba nga Hae. Ni a 
vhona? “Riṋe ro Mu tama, ro Mu vhona.” U tama zwi amba “u 
sedza.” “Riṋe ro Mu tama o rwiwa nahone o tambudzwa nga 
Mudzimu.” Naho, Ene, naa itshi O tshi itelani? “O vhaisiwa u 
itela phambuwo dzashu; O lumelwa vhutshinyi hashu.”
100 Zwino, ro vha ri tshi nga bvela phanḓa na phanḓa nga 
izwo, fhedzi ndi a tenda uri ni na tshifanyiso tsha zwine 
nda khou amba zwino, Mudzimu a tshi khou fhaṱa hafhu 
Tshifanyiso Tshawe tsho vuledzeaho.

101 Fhedzi ri songo hangwa zwauri u rangani musi A tshi rwa 
sia ḽa Adamu, O dzhia tshiṅwe tshithu kha sia ḽawe.
 Zwino, u rwiwa ha Kristo ho vha hu ha tshivhangi, uri A 
kone u dzhia Khae, muthihi, u vha muṱa, Muselwa; U mu dzhia 
Khae Muselwa. Ngauralo musi Tshifanyiso tsho vuledzeaho 
Tshawe tshi tshi itwa tsho vuledzeaho, zwenezwo O ḓo tea u 
Tshi rwa, u dzhia kha Ene; hu si tshiṅwe tshipiḓa, hu si iṅwe 
tsiko, fhedzi wa tsiko yeneyo nthihi.
102 Mukomana wanga, ni songo elekanya luvhi nga ha itshi, 
fhedzi elekanyani lwa muniti. Arali Ene o dzhia Khae, tsiko 
ya vhubvo, u Mu itela Muselwa, na khathihi Ho ngo ita iṅwe 
tsiko. O dzhia tshipiḓa tsha tsiko ya vhubvo. Zwenezwo, arali 
O vha e Ipfi, naa Muselwa u fanela u vha mini? U tea u vha Ipfi 
ḽa vhubvo, Mudzimu a tshilaho kha Ipfi.
103 Kimberley, Afurika Tshipembe. Ndi luthihi ndo vha ndi 
tshi khou sedza dzidaimane, nḓila ye dza bviswa mavuni. 
Huno ndo dzi vhona dzi henefho. Vhunga, zwavhuḓi, 
mu—musuphurithendede wa tshimela, kana wa maini, o vha e 
muṅwe wa vhaṋei vha madzulo kha muduba wa thabelo. Huno 
ndo dzi vhona dzidaimane, dzo ṋewa mutengo wa doḽara dza 
mahumi a zwigidi, dzo pakiwa fhethu huthihi, fhedzi a dzo 
ngo vhuya dza penya na nga fhasi ha ḓuvha. Huno nda ri kha 
musuphurithendede wa maini, nda ri, “Ndi ngani dzi sa penyi?”
104 A ri, “Muṋe wanga, a zwi athu tumulwa. Dzi fanela u 
tumulwa. Zwenezwo, musi dzo no tumulwa, zwenezwo zwi 
vhonisa tshedza.” Khezwo.
105 Tshifanyiso tsho vuledzeaho tshi fanela u tumulwa. Dzhiani 
nzhele, u tumulelwa mini? Naa tshipiḓa tsho tumulwa? Hai, hai. 
Tshipiḓa tsho tumulwaho, tsho itwa nga ṋeleṱe ya vikhitroḽa, 
huno ṋeleṱe ya vikhitroḽa i vhewa kha re—re—rekhodo ine ya vha 
muzika u sa vhonwi kha shango. Fhedzi ṋeleṱe ndi ine ya u bvisa, 
i bvisa ṱhalutshedzo ya ngoho ya Ipfi.
106 Vhutshilo hawe ho metsha na ha vhathu vhoṱhe. Zwo 
takadza Mudzimu u Mu rwa. Huno, zwino, ndi ngani O Mu rwa? 
U itela tshenetsho tshivhangi tshithihi O ḓo tea u rwa Adamu.
107 Zwino riṋe ri vhona O rwiwa, o rwiwa nga Mudzimu 
nahone o tambudzwa, Ngwana yo vuledzeaho ya 
muitazwivhi—vhaitazwivhi vho vhulahelwaho tshone, 
Tshifanyiso tsho vuledzeaho.
108 Zwino, kha miṅwaha i ṱoḓaho u vha ya zwigidi zwivhili, 
Mudzimu o vha a tshi khou Mu itela Tshifanyiso tsho 
vuledzeaho. Ngauri, O rwa Adamu u wana ma-…tshipiḓa 
tsho bvaho kha ene, tshipiḓa tshawe, mbavu ya u mu itela 
mufumakadzi. Huno itsho Tshifanyiso tsho vuledzeaho tshe 
A kwama Khaḽivari, O wana tshipiḓa Tshawe. Hu tou vha 
Testamente Ntswa, ndi zwenezwo fhedzi. O khunyeledza 

Testamente Ndala. Zwino ndi Testamente Ntswa, tshiṅwe 
tshipiḓa tshi no tea u khunyeledzwa. Ni a vhona, Ntswa na 
Ndala ndi munna na mufumakadzi. Ni a vhona? Huno zwo 
dzhia Ntswa kha u sumbe-…Ndala u sumbedza Ntswa; Kristo 
u a ḓa, Tshifanyiso tsho vuledzeaho, u khunyeledza izwo. 
Zwino Muselwa Wawe u ḓo khunyeledza tshiṅwe na tshiṅwe 
tshi re kha Testamente Ntswa. Tshiṅwe Tshifanyiso tsho 
vuledzeaho tshi khou itiwa.
109 Vhunga zwo Mu dzhiela miṅwaha ya zwigidi zwiṋa 
u ita itshi Tshifanyiso tsho vuledzeaho; zwino O no ita, lwa 
miṅwaha i no ṱoḓa u swika ya zwigidi zwivhili a tshi khou 
ita tshiṅwe Tshifanyiso tsho vuledzeaho, Muselwa wa Kristo, 
tshiṅwe Tshifanyiso tsho vuledzeaho. Nga u tshi ita nga u ralo, 
U a tshi ita nga ngona Yawe i sa shandukiho na khathihi, 
yeneyo nḓila nthihi ye A ita Tshifanyiso tsho vuledzeaho; 
Ipfi Ḽawe. Iyo ndi nḓila ine A ita Zwifanyiso zwo vuledzeaho 
Zwawe, ngauri A nga kona fhedzi u vha Tshifanyiso tsho 
vuledzeaho musi Ḽi Ipfi ḽo vuledzeaho.
 Tshika iṅwe na iṅwe, vhuṱafuṱafu, zwiṱhavhi, zwi ḓo 
vunḓea. “Fhedzi maṱaḓulu na ḽifhasi zwi ḓo lovha, fhedzi 
iḽo Ipfi ḽi nga si ḓo lovha na khathihi.” Inwi elelwani, kha 
u tumula daimane, iyo ni tea u vha na tshishumiswa tsho 
vuledzeaho tsha u zwi ita ngatsho, a si tshiṅwe tshipiḓa-vho 
tshine tsha ḓo zwi ita. Ndo no vhona thani dza idzo zwikuyi 
zwihulwane zwi tshi fhira nga khazwo, huno dza sudzulusa 
idzo thani khulu, dza fhirisa iyo daimane nga khayo. Hai, a 
zwi vunḓi daimane. I tea u vunḓiwa.
110 Zwino U khou ita zwenezwo zwithihi nga ngona i sa 
shanduki Yawe na khathihi. Ri a wana, kha Maleaxi ya 3, 
O ri, “Ndi Mudzimu, huno A thi shanduki.” A nga si kone u 
shandukisa ngona Yawe.
111 Zwino, vhunga O thoma e kha Abrahamu. Nga murahu ha 
u wa ha tshifanyiso tsho vuledzeaho tsha u thoma, O thoma 
kha Abrahamu, kha mutheo, u fhaṱa tshiṅwe tshifanyiso tsho 
vuledzeaho.
 O thoma nga Ḓuvha ḽa Pentekoste, u fhaṱa tshiṅwe 
Tshifanyiso tsho vuledzeaho, Mbeu ya vhubvo, Ipfi. Zwo 
thoma kha Tshivhidzo tsha u thoma. Naa yo vha i mini? 
Mbeu, Ipfi, Ipfi ḽo vhonadzwaho, pfulufhedziso ye ya ṋewa. 
Yoele yo ri, “Zwi ḓo khunyelela maḓuvhani a u fhedzisela, 
u ralo Mudzimu, Ndi ḓo shulula Muya Wanga kha ṋama 
yoṱhe; vharwa vhaṋu na vhananyana vha ḓo porofita, munna 
waṋu wa kale u ḓo lora miloro, muṱhannga waṋu u ḓo vhona 
mabono.” Zwine A ḓo ita maḓuvhani a u fhedzisela, zwivhili, 
miṅwaha ya zwigidi zwivhili ya u fhedza.
112 Dzhielani nzhele, huno zwo thoma sa zwa vhubvo. Vhunga 
Yesu o amba, “Ipfi ḽa Mudzimu ndi Mbeu ye muzwali a zwala.” 

Huno O vha e Muzwali. Mbeu yo vha i Ipfi. Huno, dzhiani 
nzhele, mbeu iṅwe na iṅwe ine ya dzula i yoṱhe na khathihi a i iti 
tshithu. I tea u wela mavuni u ḓisa u bveledza hayo hafhu. Huno 
iyi Mbeu, itsho Tshivhidzo tsho vuledzeaho, tsho wela fhasi 
mavuni ngei Nicaea, Roma, musi tshi tshi vha dinomineisheni.
113 Zwino, vhaḓivhazwakale, elelwani. Huno vhoinwi vhane 
na khou yo pfa iyi theiphi, i ṱoleni huno ni wanuluse arali 
iyo i si yone. Tshivhidzo tsho fa ngei Nicaea, Roma, musi 
tshi tshi dzhia dzidogima na dzindaela, vhudzuloni ha Ipfi ḽa 
vhubvo. Naa ho vha hu mini? Mudzimu o sumbedza, nga itsho 
Tshivhidzo tsha u thoma, uri O vha e Mudzimu. O vha e na 
Tshivhidzo tsho vuledzeaho; fhedzi Tshivhidzo, vhunga dziṅwe 
mbeu dzoṱhe, dzi tea u wela mavuni huno dza fa. Zwino, yo 
wela mavuni, huno ya fa, nahone ya tshinyalela kule. 
114 Inwi ni a ḓivha, ndo vhala bugu, fhano a si kale. Muṅwe 
o ṅwala bu—bugu, huno a ri, The Silent God. Inwi ni nga 
ḓi vha no i vhala. Ndi a hangwa, ndi—ndi elekanya uri 
Brumback…Hai, a thi tei, a thi na ngoho uri ndi nnyi o i 
ṅwalaho. Fhedzi a thi koni u elelwa. Ndi nayo vhugudeloni 
hanga. The Silent God, o ri, “Mudzimu, nga kha miṅwaha ya 
tshigidi ya zwikhathi zwo swifhalaho, o dzula a ḓigeḓa huno na 
khathihi a si sudzuluse tshanḓa, huno a sedza vhafelalutendo 
vha fulufhedzeaho vha tshi ya mulindini wa dzindau; huno 
vha fhiswa nga Vharoma; u vhulawa ha tshaka dzoṱhe; 
vhasadzi vho bvulwa zwiambaro zwavho, vha vhasa mulilo 
kha mavhudzi avho malapfu, nga tshigonṱiri, huno vha a 
fhisa.” Elelwani, mavhudzi mapfufhi a thoma u thoma ngei 
Roma. Huno vhasadzi vha Vhakriste vho vha vhe na mavhudzi 
malapfu, ngauralo vho—vho a dipela tshigonṱirini huno vha a 
fhisa nga mulilo, huno vha a fhisa, huno vhone vhe fhedzi; vha 
vha fusha dzindau. Huno uyu muṅwali u bvela phanḓa na u ri, 
“Naa u ngafhi uyo Mudzimu?”

 Oo, vhupofu ha munna, nga tshiṅwe tshifhinga! Naa a ni zwi 
ḓivhi uri iyo Mbeu i ḓo tea u fa? Ho ngo lingedza u vha rengulula 
na khathihi. Vho tsela fhasi gundoni. Vho tsela fhasi, vha tshi 
khou bva malofha na u fa, vha tshi khou ṋea matshilo avho. 
Ndi ngani? Ho vha hu Mbeu. Yo ḓo tea u wela ngomu mavuni, 
vhunga, tsha u thoma, Yohane 12 i tshi ri vhudza. “Thoro ya 
goroi, i tea u wela ngomu mavuni huno henefho ya fa; hu si u 
fa fhedzi, fhedzi u sina.” Fhedzi zwiṱuku iyo dinomineisheni yo 
zwi ḓivha uri uvho Vhutshilo ho vha vhu tshi kha ḓi vha ngomu 
henefho. Naho tshivhidzo kha tshone tshine…
115 Nga iyo Khorwana ya Nicaea, ya maḓuvha a fumiṱhanu a 
khanedzano ya malofha a politiki, musi avho vhaaristokirati 
vha tshi dzhena ngomu huno vha tshi ṱoḓa u ṱhavhela idzi 
dza maimo mahulu ngomu tshivhidzoni. Huno vhaporofita 
vha a bva kha phanga henefho, vha tshi khou ḽa miroho na 

zwo putelwaho nga mikumba ya phukha, vhaporofita vha 
vhukumakuma, huno vha vha shululela nnḓa. Mulandu? Mbeu 
i tea u wela mavuni. I tea u fa.
116 Yo fa nga zwikhathi zwa swiswi, fhasi nga fhasi-fhasi ha 
tshika yo swifhalaho. Vho elekanya uri zwo vha zwo ṱuwa. 
Ni a ḓivha, Yohane Mukhethwa 12:24, Yesu o ri, “Nnḓani ha 
musi thoro ya goroi i tshi wela ngomu mavuni, i dzula i yoṱhe.” 
Huno Tshivhidzo tsha u thoma tsho vha tshi iyo mbebo, uyo 
Muselwa, iyo Mbeu, iḽo Ipfi ḽo vhonadzwaho, ḽe ḽa wela mavuni 
ngei Nicaea, Roma.
117 Thetshelesani, Tshivhidzo, vhukati ha tshaka dzine dza ḓo 
pfa izwi. Ngeyo tshika yaṋu, ndi idzo dinomineisheni. Henefho 
ndi he Ipfi ḽa vhambiwa, huno vha ṱanganedza dogima. Huno 
lwa miṅwaha ya maḓana na maḓana a zwikhathi zwa swiswi, 
Maanḓa na u vhonadzwa ha Ipfi zwo vha zwo dzumbelwa 
shango. Vhukaṱoḽika fhedzi ho vhusa. Riṋe izwo ri a zwi ḓivha, 
vhunga u vhala ḓivhazwakale. Vhukaṱoḽika fhedzi vhu a vhusa.
118 Fhedzi, inwi—inwi ni nga si dzumbe Mbeu yo medzwaho, I 
tea u ḓa ngauri (mini?) Muvhaḓi muhulwane u kha mushumo. 
U khou yo fhaṱa hafhu. Ngauralo Ene…
 Mbeu yo wela fhasi, Ipfi.
119 Musi ri tshi vhona Paulo Mukhethwa, Petro, Yakobo, 
Yohane, vhoṱhe avho vho ṅwalaho Ipfi. Huno vho ṅwala, Ipfi 
ḽe vha ḽi ṅwala ḽi a tshila, huno ḽa tshiliwa, nahone Ḽa tshiliwa. 
Huno musi ri tshi wana, nga murahu ha musi zwi tshi thoma 
u vhibva, Yohane u thoma u ṅwala nga maṅwalo, o poselwa 
kha Tshiṱangadzime tsha Patmosi nga murahu ha u fhiswa nga 
mapfura nga awara dza fumbiliiṋa. Fhedzi Ipfi ḽi fanela u ḓa. 
Zwi tea u ṅwaliwa. A vho ngo kona u vhilisa Muya Mukhethwa 
khae, nga mapfura, ngauralo a ḓa. Mushumo wawe wo vha u 
songo fhela. O fa lufu lwa mvelo.
120 Polycarp, we a vha e mufunziwa wa Yohane, o hwala 
Ipfi u ya phanḓa. Huno u bva kha Polycarp ha ḓa Irenaeus. 
Huno Irenaeus, munna muhulwane wa Mudzimu o tenda eneo 
Mafhungo-maḓifha ane ra tenda, “Ipfi ḽo vhibva.” Tshivhidzo 
tshi tshi khou lingedza u Tshi bvisa.
121 Mafhedziseloni zwa ḓa kha Nicaea, Roma, huno henefho 
tsha wela mavuni, nga murahu ha Martin Mukhethwa, huno 
a vhulawa. Martin Mukhethwa u tenda tshenetsho tshithu 
tshithihi tshine ra tenda. O imela tshenetsho tshithu tshithihi; 
ndovhedzo ya Muya Mukhethwa, ndovhedzo ya maḓini 
Dzinani ḽa Yesu. O ima kha tshithu tshenetshi tshithihi tshine 
ra ita. Huno o vha e muporofita, huno a tenda Ipfi ḽa Mudzimu 
nga vhuḓalo. Huno mafhedziseloni vho vhambiwa, huno vha 
kwanyeledzwa mavuni, huno vha vhewa henefho lwa miṅwaha 
ya maḓana, u swika hu tshi sinisa tsha nga nnḓa, Mbeu. Mivhili 
ya kale yo sinela kule. Ndo vha ndi ngei Angelo Mukhethwa, 

kha zwalo zwa nga fhasi, huno nda vhona he vha fa, na 
marambo o vunḓeaho na tshiṅwe na tshiṅwe. Mafhedziseloni 
vho sina u swika marambo avho o no ṱuwa, fhedzi Vhutshilo ho 
vha vhu tshee hone henefho.
122 Thoro ya goroi ye ya wela ngomu mavuni nga…ngei 
Khoroni ya Nicaea, ya thoma u mela hafhu, kha Martin 
Luther. Vhunga iṅwe thoro i no khou ḓa, kana goroi; 
nga murahu ha musi mbeu dzi tshi sina, vhutshilo vhu a 
bvelela. Huno vhu thoma u bvelela nga Martin Luther. Naa 
o itani, tshithu tsha u thoma? O landula dinomineisheni ya 
Vhukaṱoḽika, a gwalabela uri ho khakhea. Ngauri, o ri, “Vho 
lugaho vha ḓo tshila nga lutendo.” Naa ho vha hu mini? 
Vhutshilo vhuṱuku vhu si na nungo he a medza matavhi 
maṱuku a si gathi. Avho vho vha vhe Vhaḽuṱere. Yone zwa 
vhukuma a i vhonali i tshi nga thoro ye ya wela mavuni, fhedzi 
Vhutshilo vhu khou bva zwino.
123 Zwenezwo ya ya kha luṱanga. Zwenezwo ha bvelelani? 
Maḓuvhani a John Wesley, naa o itani musi o bvisa 
khethefhadzo? O dzula na Ipfi. Huno zwo itani? Vhaḽuṱere 
vho ḓidzudzanya huno vha ita dzangano, ngauralo tsho vha 
tshi tshifhinga tsha uri tshiṅwe tshithu tshi itee. Tshifanyiso 
tsho vuledzeaho tshi khou fhaṱiwa zwino. Naa o itani? Naa o 
itani? O lwa na itsho tshivhidzo tsha Anglican, tsho bva kha 
tshandululo sa malelevudzi. Naa zwo vha zwi mini? Mbeu i 
ḓela Vhutshilo, i khou aluwa zwino.
124 Zwino, luṱanga a lu vhonali sa mbeu, na malelevudzi ha 
ralo.
125 Zwino, vharathu vha Pentekoste nga kha tshaka, ndi ṱoḓa 
ni tshi thetshelesa, mukomana wanga. Arali uyu u Mulaedza 
wa u fhedza une nda ḓo u rera, Uyu ndi tshifanyiso tshanga 
tsho vuledzeaho. Naa ni a dzhiela nzhele musi goroi i…
thoro ya goroi i no wela mavuni, musi i tshi thoma u vhumba 
murahu ha thoro yayo—yayo hafhu?
126 Sedzani mvelo. Mvelo, kokotolo, ndi Mudzimu. Mudzimu 
a tshi khou shuma nga mvelo, ndi zwoṱhe zwine A nga kona. 
Fhedzi u bva kha mvuseledzo ya Pentekoste, vhunga vha tshi 
elekanya, ho vha hu Mbeu; yo vha i si yone. Zwino sedzani. 
Fhedzi tshiṅwe tshithu tshi a ḓa u tou nga Mbeu. Zwino 
sedzesani zwe Yesu a amba, kha Mateo Mukhethwa 24:24, uri, 
“Mimuya mivhili nga maḓuvha a u fhedzisela i ḓo vha tsini nga 
maanḓa lune ya ḓo fhura Vhanangiwa arali zwi tshi konadzea.”
127 Zwino, ulwo luṱanga a lu ngi tshiṅwe tshithu vhunga mbeu; 
na malelevudzi ha ngi mbeu. Fhedzi dzhielani nzhele zwino, hu 
si kha ḓuvha ḽa Luther, fhedzi nga ḓuvha ḽa u fhedzisela.
128 Tshithu tsha u thoma. Hu na vhalimi vha goroi vho 
dzulaho hafha. Tshithu tsha u thoma tshi no ḓa tshi kha mbeu 
ya goroi, no vha ni tshi nga ṱoḓa u elekanya uri ndi mbeu, 

fhedzi (naa ndi mini?) ndi ganda. I vhumba tshithu tshiṱuku 
tsha nga nnḓa, vhunga, u fara mbeu. I vhumba ganda. Fhedzi 
gumba a si mbeu, a i vhi ya vha zwe malelevudzi kana zwe 
luṱanga lwa vha lu zwone. Ndi tshihwali tsha vhutshilo fhedzi, 
thoro ya goroi, zwenezwo. Yohane Mukhethwa 12, ni a vhona, 
Yesu a tshi khou amba.
129 Goroi, nga murahu ha malelevudzi (nga murahu ha 
Wesley), i tshi vha na ganda, ine ya vha tsha phanḓa-phanḓa 
unga thoro ya tshiṅwe tshithu-vho. Ganda ḽi nga thoro lwo 
engedzeaho. Ḽi khou ḓa lwo engedzeaho vhunga thoro 
tshifhinga tshoṱhe, iḽo ḽo dzhenaho mavuni. Huno musi i tshi 
bvelela, luṱanga, lu na Vhutshilo ngomu halwo, fhedzi yone 
ngoho a si thoro. I ḓa i tshi bva kha malelevudzi, muvula, 
yone i kha ḓi vha i si thoro. Huno i ḓa sa ganda, huno i tou 
vha i nga tshivhumbeo tsha goroi, u tou nga kokotolo vhunga 
thoro ya goroi, fhedzi naho zwo ralo a si goroi. U tou fana nga 
tshivhumbeo tshenetsho, lwo vuledzeaho.
130 Vhapentekoste vha a bva u tou fana na goroi i tshi ḓo ralo. 
Muṅwe na muṅwe wavho u a ḓa a tshi bva kha muṅwe, a tshi 
bva kha muṅwe, fhedzi vha tou vha tshihwali. Vha ya kha 
dinomineisheni. Huno izwo ndi zwe Pentekoste ya ita, yo ya 
kha dinomineisheni. Huno naa Mupentekoste o itani musi i 
tshi bva vhunga thoro? Yo ya henengei murahu, vhunga kha 
Nzumbululo 17, kha iṅwe ya khaladzi dinomineisheni. Izwo 
ndi zwone kokotolo mini. Izwo ndi zwe Yesu a amba.
131 Zwino sedzani. Mafhungo-maḓifha a khou yo bva nga 
kha Luther, nga kha Wesley, ngomu Pentekoste, huno ngei 
maḓuvhani a u fhedzisela zwi ḓo fhura Vhanangiwa vhenevho 
arali zwi tshi konadzea. Vhanangiwa! Oo, vharathu vha 
Pentekoste, naa a ni vhoni?
132 Goroi kha u thoma hayo u rangani i tou nga mbeu, musi 
i tshi thoma u vhumba vhunga mbeu, fhedzi ndi ganda. Yo 
dinomineitha, kokotolo ya ita zwenezwo zwithihi zwe vha ita 
ngeno fhasi kha Luther. Kha Nzumbululo 17, zwi sumbedza 
zwenezwo zwithihi, zwa zwivhidzo.
133 Zwino, Mbeu ya thoro, kha ya vhubvo, yo wela ngei 
Nicaea, ngauri yo vha i dinomineisheni ya u thoma.
134 Dzhielani nzhele hafha, Vhutshilo he ha vha vhu kha 
luṱanga, malelevudzi, hoṱhe zwino vhu guma kha Mbeu. 
Vhutshilo vhu no bva kha Mbeu ya u thoma, vhu ḓa nga kha 
nḓila dzo fhambanaho (nḓila tharu dzo fhambanaho), huno 
zwenezwo ya humela murahu u swika kha nyimele ya vhubvo 
Yayo. Haḽeḽuya! Yawee, nṋenṋe! Nṋe ndi muthu o takalesaho 
shangoni, lwe Mudzimu a mu tendela u vhona Itshi. Sedzani uri 
Ipfi ḽo vuledzea hani na izwi (mvelo) zwi shuma fhethu huthihi.
135 U tou fana na musi ri tshi sumbedza mvuwo; u ṱavha, 
ḓuvha; u kovhela ha ḓuvha; u ṱavha hafhu.

 Ṱari ḽi tshi bva kha muri, fhasi nga ngomu, sama ngomu 
ha mudzi; huno zwa ḓa murahu nṱha, huno—huno ṱari ḽi ḓa 
murahu nṱha nayo hafhu. I wela mavuni; vhutshilo ha muri 
vhu a vhu kokota murahu, khaḽisiamu na potasi, huno zwa zwi 
ḓisa nṱha kha ḽiṅwe ṱari hafhu.
 Ni a vhona, mvelo yoṱhe, tshiṅwe na tshiṅwe tshi shuma 
henefho na—na Ipfi ḽa Mudzimu. Huno ngeyi, kokotolo, yo 
vuledzeaho kha izwi Zwivhidzo Zwa Tshivhidzo. Itsho ndi 
tshone tshiitisi Muya Mukhethwa wo tsa huno wa ola izwo 
zwithu, huno wa zwi ita nnḓa u tshi itela riṋe nga nḓila ye A 
ita. Izwo ndi kokotolo.
136 Dzhielani nzhele, hafha, Vhutshilo he ha vha vhu kha 
ganda. Kha luṱanga, na kha malelevudzi, gandani, zwoṱhe 
zwi kuvhangana kha Mbeu. Huno Vhutshilo he ha vha vhu 
kha luṱanga, ho ṱuwa, vhuṅwe ho ya kha vhuṅwe. U itwa vho 
lugaho, ho ita nḓila ya khethefhadzo; khethefhadzo, yo ita 
nḓila ya ndovhedzo ya Muya Mukhethwa; ndovhedzo ya Muya 
Mukhethwa, yo ita nḓila ya Muya Mukhethwa Wone uṋe u 
ḓa henefho fhasi kha u vuledzea, murahu kha Ipfi hafhu, u 
ḓivhonadza Wone uṋe.
137 Fhedzi, ndi dinomineisheni, i faho. Vhunga Vhutshilo, kha 
Luther, ho ya u ita Wesley; huno—huno, u bva kha Wesley, Ho 
ya kha Pentekoste; huno, u bva kha Pentekoste, u ita Mbeu ya 
vhubvo. U ya kha Pentekoste, vhu bva kha Wesley, u swika 
nga itsho tshifhinga. Tsho itisaho uri Pentekoste i bve kha 
Wesley, ngauri yo vha i si dinomineisheni, Pentekoste yo vha 
i yone. Zwenezwo Pentekoste yo ya u dinomineitha, huno (naa 
yo itani?) ya rembulutshela kha ganda. Yo vhonala i tshi nga 
Tshithu tsha vhukuma. 
138 Huno, nnyi na nnyi, naa ndi vhangana vho no vhuyaho vha 
vhona mbeu—mbeu ya goroi i tshi thoma u aluwa? Naa ndi 
tshifhio tshithu tsha u thoma tshiṱuku? Tshi tou fana na mbeu, 
fhedzi ndi ganda.
 Ni a vhona zwiteidzhi zwiraru? Luṱanga; malelevudzi, kana 
muvula; zwenezwo ganda; huno zwenezwo, u bva kha ganda, 
hu ḓa Mbeu ya vhubvo. Ni a vhona? Hu si Mbeu; ho vha hu 
Vhutshilo ha Mbeu, vhu tshi khou aluwa nga kha itshi, u ḓa 
kha Mbeu. Amene, amene! Naa ni a zwi vhona? Naa ndi mini? 
Mvuwo, i tshi ḓa murahu kha Tshifanyiso tsho vuledzeaho 
hafhu, vhunga Itsho tshe tsha dzhena.
139 Pentekoste yo bva kha Wesley, ngauri Wesley yo vha i 
dzangano. Pentekoste yo bva, vhunga i si dzangano, huno 
zwenezwo ya rembulutshela kha iṅwe. Yo ḓo tea u ralo, u 
ita ganda. Ipfi ḽa ngoho ḽa Vhutshilo khayo, ho vha hu kha 
nḓila yayo zwenezwo u ya kha Thoro ya vhubvo, nga kha izwi 
zwikhathi. Nga kha luṱanga, zwenezwo ngomu ha muvula; u bva 
kha muvula, ngomu ha ganda; na u bva kha ganda, Yo ita Mbeu.

140 Hai, luṱanga, malelevudzi, ganda, zwi tshi khou tshila, 
zwo bveledza (kha mvuseledzo yayo i vhilulaho) mufari wa 
muṅwe mukovhe wa Vhutshilo ha Mbeu; fhedzi, musi zwi tshi 
dzudzanya, Vhutshilo ho bva khazwo. Izwo zwo sumbedzwa 
nga ḓivhazwakale yoṱhe. Na khathihi a hu na dzangano ḽe ḽa 
vhuya ḽa ita tshithu nga murahu ha musi ḽo dzudzanya. Ḽo vha 
ḽo fa. Izwo ndi zwone.
141 Sedzani, Vhutshilo vhu khou tshimbilela phanḓa zwino. 
Vhu khou tshimbila phanḓa.
142 Dzhielani nzhele, zwe vha ita, avha vhoṱhe vho ita, zwi 
sumbedzwa nga ḓivhazwakale zwo tou kokotolo nḓila ye 
tshivhidzo tsha ḓa, na khathihi hu si tsha vha na mushumo 
Khae hafhu. Dzangano ḽo vhewa kha raga. Na khathihi a hu 
athu vha, kha ḓivhazwakale yoṱhe, tshivhidzo, nga murahu ha 
musi tsho dzudzanya, nga nnḓa ha uri tsho fa. Huno dzangano 
ḽo fa huno na khathihi a ḽo ngo vuwa hafhu. A ni koni u zwi 
vhona? Munna a re bofu, vulani maṱo aṋu! Mvelo na Ipfi 
zwi tshi khou shumisana nahone zwi tshi khou sumbedza 
henefha uri Iyi ndi Ngoho, uri ndi Ngoho. Uvho Vhutshilo vhu 
ṱutshela luṱanga, u ita malelevudzi; u bva kha malelevudzi, 
Vhu ita ganda; huno u bva kha ganda, Vhu dzhena ngomu ha 
Vhubvo hafhu. Dzhielani nzhele, na khathihi hu si tsha vha ha 
mushumo Khae.
143 Nga nḓila ine uvhu vhutshilo ha vha vhu dzhielwaho nzhele 
ngayo, kha u enda haho kha thoro ya goroi, u fhira zwine ha 
vha zwone kha muri. Mudzimu o vhidza vhathu Vhawe vhunga 
muri; ni a vhona, vhutshilo vhu tsela fhasi, murini, huno vhu 
ḓa murahu nṱha hafhu; vhu tsela fhasi huno ha ḓa nṱha; ni a 
vhona, huno vhu tsela fhasi huno vhu ḓa murahu nṱha. Fhedzi, 
kha thoro ya goroi, vhu ya nṱha vhu tshi bva kha luṱanga lwa 
vhubvo…nga kha luṱanga, malelevudzi, na ganda; na tshithu 
tshine ha fhira khatsho, tshi a fa, ngauralo vhu nga si kone 
u ya murahu nga khatsho hafhu. Naa ndi mini? A vhu tshe na 
mushumo. Vhu bvela phanḓa kha u vuledzea hatsho.

 Amene! Naa a ni vhoni uri ndi ngani A songo shumisa 
dzangano na khathihi? A nga si kone u humela murahu khaḽo 
hafhu. Ḽo fa. Fhedzi Vhutshilo vhu fhirela phanḓa, vhu bva 
huṅwe u ya huṅwe. Ni a vhona, vha vhea dzindaela, huno vha 
ṱhavhela. “Ane a ḓo engedza nga ipfi ḽithihi, kana a bvisa Ipfi 
ḽithihi nnḓa,” ni a vhona, o thivhelwa Khaḽo. Ḽi fanela u vha 
Vhutshilo ha Mbeu vhu no khou tshimbila.
144 Ndi khou shumisa itshi kha tshifanyiso zwino, tsha 
Muselwa, Tshifanyiso tsho vuledzeaho tshi no khou ḓa. Vhunga 
Tshifanyiso tsho vuledzeaho tsho wa, hu na Tshifanyiso tsho 
vuledzeaho tshi no takuwa. Tshifanyiso tsho vuledzeaho 
tsha wa ngei Pente-…ngei Nicaea, Roma, ngei Nicaea. Nga 
murahu ha Nicaea, Roma, O ḓa nga nḓila, fhedzi U khou ḓa 

henefho murahu hafhu kha Tshifanyiso tsho vuledzeaho, o 
vuledzwa, ngauri Ndi ene tshipiḓa tsha iḽo Ipfi ḽe ḽa ambiwa 
nga Ene. U ḓo vha na “Tshivhidzo tshi si na luvhadzi kana 
tshilavhi.” Tshi nga si ṱumetshedzwe nga iṅwe nḓila na luṅwe 
lushaka lwa dzangano kana dinomineisheni, tshithu tsho 
seṅwaho. Tsho fhira nga kha izwo zwithu, fhedzi tshi nga si 
vhe henefho na khathihi.
145 Dzhielani nzhele, mbeu i khou ḓa, uvho Vhutshilo vhu tshi 
khou ḓa nṱha, vhu sa khou humela murahu. A hu tsha ḓo vha 
na mvuwo nga murahu ha izwi. Vhutshilo vhu khou ḓa nṱha, 
vhu khou ya kha u vuledzea haho, mvuwo.

 Dzhielani nzhele, ganda ḽo vhea tshone—tshone…
Dzhielani nzhele, ganda ḽo vhea Mbeu ya vhubvo nga kha hone 
huṋe. Kha Nzumbululo, ndima ya vhu3, ri wana izwi.
146 Zwino elelwani, a hu na tshiṅwe tshivhidzo tshe A tshi 
vhea nnḓa ha, Bivhilini, kana Zwikhathi Zwa Tshivhidzo 
Zwa Sumbe. Naa ndi vhangana vha no tshi humbula? O fhira 
nga kha Tshikhathi Tsha Tshivhidzo, u bvela phanḓa u ita 
tshiṅwe tshithu-vho. Fhedzi, itshi ndi Tshone. A hu na tshiṅwe 
tshithu-vho. Fhedzi mu—Muvhaḓi o vhuyelela murahu kha u 
vuledzea hafhu, Ipfi. Ni a vhona? Ni songo huma. Nḓila ye Ḽa 
fhambana ngayo. Ee. Oo!
147 Huno dzhielani nzhele zwenezwo, ganda, musi ḽi tshi ḓa, 
ḽi vhonala ḽi tshi nga Thoro. Fhedzi musi Thoro ya Vhutshilo 
i tshi thoma u ṱutshela ganda, u dzhena u ita Thoro (ene 
Muselwa), ganda ḽi a vulea huno ḽa khaula Thoro. Naa izwo ndi 
zwone? Mvelo, izwo ndi zwone kokotolo zwe a ita.
148 Kha—kha Nzumbululo 3, ri wana uri Tshikhathi Tsha 
Tshivhidzo Tsha Laodikea tshi a Mu bvisa. Zwino, ni a vhona, 
a tsho ngo ita, murahu kha zwiṅwe zwikhathi, ngauri ho vha 
hu na tshiṅwe tshithu-vho tshi no tea u itwa. Tsho sokou fhira 
huno tsha ya kha tshiṅwe. Ndo ni vhudza, tshifhinga tshoṱhe, a 
hu tshe na dinomineisheni i no khou ḓa. Ri kha vhufhelo. Huno 
vha a Mu bvisa ngauri (mini?) Ndi—Ndi—Ndi ene Ipfi, hafhu. 
U nga Uyo we a wela fhasi henefho. Ndi ene Pfunzo yeneyo 
nthihi yo ḓaho i tshi bva u rangani.
149 Huno musi Mbeu Ipfi ḽi tshi thoma u aluwa, ganda Ḽi 
ḓikhaukanya naḽo. Vhutshilo vhu ṱutshela zwiṅwe zwoṱhe, u Ḽi 
tevhela. Avho ndi vhatendi vha ngoho, vha tevhela Vhutshilo 
huṅwe na huṅwe hune Vhutshilo ha ya.
150 Vhunga kha Israele, tshifanyiso tsho vuledzeaho, arali 
ro vha ri na tshifhinga; ndi tou vha na miniti i si gathi yo 
salaho. Fhedzi nga tshifanyiso tsho vuledzeaho, u rangani, 
huṅwe na huṅwe iyo Khavhu ya Mulilo i tshi tshimbila yo vha 
i Vhutshilo. Mudzimu o vha e itsho Tshedza. Huno a thi londi 
arali ho vha hu vhukati ha vhusiku, kana arali vho vha vhe 

fhethu havhuḓi ho nangiwaho; musi iyo Khavhu ya Mulilo yo 
sudzuluwa, lufhalafhala lwo lila huno Israele yo sudzuluwa 
Nayo.
 Haḽeḽuya! Huno musi lufhalafhala lu tshi lila, Martin Luther 
o bvela nnḓa Nalwo. Huno o dzudzanya, a vhulaha…hu si ene 
muṋe; munna o mu tevhelaho. Huno zwenezwo Mudzimu o bvisa 
Vhutshilo kha hetsho, a Tshi ḓisa, a tshi vhea fhasi tshaloni.
151 Zwenezwo nnḓa hu bva Wesley. O vhona iḽo dzangano 
ḽihulu, ngauralo a lidza lufhalafhala, lwa khethefhadzo, Ipfi ḽo 
engedzeaho. Ni a vhona? Musi o ita, vha bvela nnḓa, henefho 
nnḓa ha—henefho nnḓa ha Luther, henefho ngomu ha Meṱhodisi.
152 Huno musi Pentekoste i tshi Ḽi vhona, vho lidza 
lu—lufhalafhala, ndi tshifhinga tsha u vhuya ha zwifhiwa. Naa 
ni a vhona zwe vha ita? Vho lidza lufhalafhala, huno vha bvela 
nnḓa. Zwenezwo vha a dzudzanya. 
 Fhedzi, elelwani, nga murahu ha ganda, izwo ndi zwiimo 
zwiraru zwine ra zwi ḓivha, a hu na tshithu tsho salaho nga 
nnḓa ha Thoro. Oo Mudzimu! Huno zwenezwo Thoro i a 
bviswa khazwo zwoṱhe. Amene na amene! Maipfi a Mbeu a 
thoma u ḓivhumba One ane, Vhutshilo vhu khou ḓiswa vhu 
tshi bva…Zwino dzhielani nzhele, arali Muhwe, u rangani, u 
thoma, Muhwe…Uyu ndi Muselwa a no khou ḓa.
153 Elelwani, Tshivhidzo tshi thoma ngei Pentekoste, huno 
Tsho wa ngei Nicaea. Tsho aluwa, hu si u fana na Thoro 
ya vhukuma, hai; ho vha hu zwiṅwe zwa Vhutshilo ngomu 
henefho, fhedzi ḽo thoma u itela u ita dzangano. Huno O 
kokodza nga kha iḽo dzangano. Huno zwenezwo naa Ḽo itani? 
Zwenezwo Ḽo ṱuwa, ḽa bva kha iḽo dzangano, Ḽa dzhena 
ngomu ha ḽiṅwe dzangano, ḽa dzhena kha tshiṅwe tshiimo tsha 
Ipfi; u itwa vho lugaho, khethefhadzo, ndovhedzo ya Muya 
Mukhethwa. Ni a vhona? Huno musi Ḽi tshi ṱuwa nga ulu 
luṱanga na nḓila, Ḽo dzulela u ḓa.
154 Elelwani, muvula muṱuku wo engedzea, malelevudzi o 
vuledzea vhunga Mbeu u fhira luṱanga. Huno ganda ḽi fana 
vhunga Mbeu lwo engedzeaho u fhira zwe malelevudzi a vha 
e zwone. Fhedzi Mbeu Yone iṋe i fhira izwo. Ni a vhona? Yo 
sokou shumisa izwo zwa vhuendedzi, u ḓifhirisa Yone iṋe.
155 Dzhielani nzhele, Muselwa. Arali Muselwa, u rangani, o 
vha e Ipfi, kana Muhwe; huno zwenezwo arali Muselwa a dzhi 
dzhiiwa kha Muhwe, U fanela u vha Ipfi na ene. Dzhielani 
nzhele, Muselwa u fanela u vha nga u ralo.
156 Ndi ngani, ndi ngani Muhwe a tshi fanela u vha Ipfi ḽo 
vhonadzwaho, ḽo bviselwaho khagala? Ndi ngauri Muselwa na 
Muhwe vha Muthihi. U tou vha tshipiḓa tsho rwiwaho Tshawe. 
Henefho ndi Tshifanyiso tsho vuledzeaho. Tsho rwiwa. I ri ni…
157 Michelangelo o kundelwa u beba izwo hafhu. O kundelwa 
u zwi vhea murahu.

 Fhedzi Mudzimu u khou yo zwi ita. U khou yo ḓisa uyu 
Muselwa muṱuku, o rwiwaho, henefho murahu kha sia ḽa 
Ipfi ḽa vhubvo. Huno U henefho, ngetsho Tshifanyiso tsho 
vuledzeaho, muṱa murahu hafhu ngadeni ya Edeni.
158 Naa Muselwa u khou yo ita hani izwi? Naa iyi Goroi 
i khou yo ita hani izwi? Maleaxi ya 4 yo amba, maḓuvha 
a u fhedzisela, zwi ḓo vhuyedzedzwa murahu, (mini?) 
vhuyedzedzwa murahu vhunga ngei u rangani; zwi 
humiseleni murahu! “Ndi ḓo humisela murahu,” u ralo 
Murena, “miṅwaha yoṱhe ya tshivhungu, na vhuukhula, 
na izwi zwiṅwe zwithu zwoṱhe zwo ḽa. Ndi ḓo vhuyedzedza 
hafhu.” Maleaxi ya 4 yo ri, “U ḓo vhuyedzedza mbilu dza 
vhathu, na Lutendo lwa vhathu, murahu kha vhokhotsi vha 
u thoma hafhu.” Ni a vhona? Ri vhona izwi henefha phanḓa 
hashu, Tshivhidzo. Naa ri ngafhi?
159 Zwino, ndi tshi bvala nga miniti i si gathi. Ndi ṱoḓa inwi ni 
tshi dzhiela nzhele zwa vhukuma tshiṅwe tshithu tshe tsha tou 
bvelela.
 Maleaxi ya 4 ndi ya u vhuisa murahu, murahu kha zwa 
vhubvo.
160 O rwiwa a tshi bva tshivhidzoni, a tshi bva muvhilini wa 
tshivhidzo; o rwiwa na Muṋe Wawe, u itela yeneyo ndivho. Ndi 
ene Ipfi. U tou fana na Yosefa o rwiwa nga vhakomana vhawe, 
nge a vha e Ipfi. Huno Yesu o rwiwa zwi tshi bva kha vharathu 
Vhawe, ngauri O vha e Ipfi. Tshivhidzo tsho rwiwa…Muselwa 
o rwiwa a tshi bva tshivhidzoni, ngauri Ndi ene Ipfi. Ngezwo 
zwiimo zwaṋu hafhu; tshithihi, tsha vhuvhili, tsha vhuraru, ni 
a vhona, zwo tou kokotolo.
161 Ipfi, u tshila nahone kha nyito, Muselwa wa Bivhili, hu 
si muṅwe muselwa o itwaho nga muthu; Muselwa wa Bivhili, 
o rwiwaho nahone o tambudzwaho nga Mudzimu. “A hu na 
lunako lune ra tea u Mu tama, fhedzi naho zwo ralo ro Mu 
tama o rwiwa na u tambudzwa nga Mudzimu.” Izwo ndi 
zwone. U ima e eṱhe. O rwiwa nga dinomineisheni dzoṱhe, u 
ya nga Nzumbululo ya 3. O rwiwa a tshi bva kha Tshikhathi 
Tsha Tshivhidzo Tsha Laodikea tshe A vuswa khatsho. Ni 
a vhona? Itshi Tshivhidzo tsho imiswa kha Tshikhathi Tsha 
Tshivhidzo Tsha Laodikea; iḽo ndi ganda. Fhedzi arali avho 
vhaṅwe vho ya…
162 Naa inwi munna wa Pentekoste a ni vhoni izwo, arali iḽo 
ḽiṅwe ḽo vha ḽi ganda huno ḽa fa? Arali ulwo luṅwe (luṱanga) lwo 
ḓo tea u fa, arali malelevudzi o ḓo tea u fa, ngauralo ganda ḽi 
fanela u fa; zwiimo zwiraru zwa madzangano.
163 Huno elelwani, inwi no ri, “Ndi zwavhuḓi, zwino, ho vha 
hu na malelevudzi o nembelelaho. Hu na vhunzhi ha itshi.” 
Iina. Ho vha hu na Meṱhodisi, Baphuthisi, Puresbiterieni, 
vha Luther, tshivhidzo tsha Kristo, izwi zwiṅwe zwithu 

zwiṱuku zwoṱhe zwe zwa wela khazwo, maṱari na tshiṅwe 
na tshiṅwe-vho tshe tsha ḓo nembelela khazwo, fhedzi tsha 
vhubvo tsho vha tshi tsha dzitshanduko, zwino, vhonani.
164 U ima e eṱhe, vhunga Muhwe, “munna o landulwaho, o 
nyadziwaho huno a landulwa nga zwivhidzo.” Muselwa u 
ima nga iyo nḓila. Naa ndi mini? Ndi Tshifanyiso Tshawe tsho 
vuledzeaho, ni a vhona, ndi Ipfi ḽine A nga kona u shuma ngaḽo, 
a vhonadza. U landula!
165 Ngauralo, luṱanga, malelevudzi, na ganda, a zwo ngo vha 
Mbeu na khathihi, hai, fhedzi zwone tshifhinga tshoṱhe zwi 
khou nga Mbeu lwo engedzeaho.
166 Zwino nga tshifhinga tsha khaṋo, Mbeu yo vhuyelela kha 
Vhutshilo hayo ha vhubvo, murahu kha Bivhili. Maleaxi ya 4 yo 
ri zwi ḓo ḓiswa nga iyo nḓila. Yawee, yawee, nṋenṋe! I fanela u 
vha na zwoṱhe! U vha nga iyi nḓila, I fanela u vha na Ipfi ḽoṱhe. 
Naa ndi zwone? [Tshivhidzo tshi ri, “Amene.”—Mudz.]
167 Zwino naa O ri mini, kha Nzumbululo 10, zwine zwa 
ḓo itea? Ndi ngani lwendo lwo vha lu lwa u ya Tucson? U 
vula kha Tshivhidzo. “Maḓuvhani a muḓinḓa, wa muruṅwa 
wa vhusumbe, Mulaedza wa muruṅwa wa vhusumbe, Ipfi ḽa 
Mudzimu ḽoṱhe ḽi ḓo vhonadzwa. Luswayo, izwo zwe luṱanga 
lwoṱhe lwa sia, wa ndi ngani na zwoṱhe nga Haḽo, zwi ḓo 
vhonadzwa nga itshi tshifhinga.”
 Naa izwo ndi zwe Ipfi ḽa amba? [Tshivhidzo tshi ri, 
“Amene.”—Mudz.] Zwenezwo, ri a zwi vhona. Zwenezwo hune 
ra vha hone, ni a vhona, naa ri ngafhi? Hu na tshithu tshithihi, 
khaṋo i fhano. O fa o vhibva. O ḓilugisa zwino u itela U Ḓa. 
Dzhiani nzhele.
168 Hai, na khathihi zwi nga si vhe Ḽone. Nga tshifhinga tsha 
khaṋo, Mbeu i murahu kha nyimele yayo ya vhubvo, huno i 
fanela u vha na Ipfi ḽoṱhe, u itela uri i vhe Mbeu. Zwino, inwi 
ni nga si vhe na hafu ya Mbeu; i nga si aluwe. Ni a vhona? I tea 
u vha Mbeu yoṱhe. I tea uri i si vhonadze…I ri ni, “Ndi tenda 
kha ndovhedzo ya Muya Mukhethwa. Haḽeḽuya! Ndi tenda 
kha u amba nga dzindimi.” Iyo i tou vha tshipiḓa tsha Mbeu, 
uh-huh, fhedzi zwino hu na zwo engedzwaho kha hezwo. 
Haḽeḽuya! Ni a vhona? Vhutshilo, hu si zwifhiwa; Vhutshilo 
ha zwifhiwa. Ni a vhona, ni a vhona zwine nda amba? Ri 
vhufheloni ha tshifhinga, vharathu.
169 Luṱanga, malelevudzi, ganda, ḽo fa nahone ḽo oma zwino. 
Hu na tshithu tshithihi fhedzi tshine tsha tea u bvelela 
kha hetsho fhedzi, tshi tea u kuvhanganywa kha Khoro ya 
Dzigereke ya Shango u itela u swa hayo.
170 Ipfi ḽo vha ṋama, kokotolo vhunga O fulufhedzisa kha 
Luka 17, Maleaxi ya 4, na zwoṱhe, ni a vhona, izwo ndi zwone, 
Nzumbululo.

171 Vhutshilo ha ngoho hoṱhe he ha vha vhu kha luṱanga, 
malelevudzi, na ganda, vhu khou kuvhangana zwino kha 
Mbeu, ho lugela mvuwo, ho lugela khaṋo. Alfa yo no vha 
Omega. Amene. Tsha u thoma tshi ḓa magumoni, huno tsha 
magumoni ndi tsha u thoma. Mbeu, yo dzhenaho ngomu, yo ḓa 
nga kha nḓila huno ya vha Mbeu hafhu.
 Mbeu, ye ya wela ngadeni ya Edeni, huno ya fela henefho, i a 
vhuya. U bva kha iyo mbeu i songo vuledzeaho ye ya fela henefho, 
i a vhuya kha Mbeu yo vuledzeaho, Adamu wa Vhuvhili.
172 Efa wa u thoma we a wa, huno a shumiswa kha 
tshandululo ya vhuvhili…u ḓa ha vhuvhili, vhunga u ḓisa 
ṅwana, zwino ho no vha Muselwa wa ngoho hafhu, Mbeu, 
henefha murahu na Ipfi ḽa vhubvo hafhu.
 Alfa na Omega zwi a fana. “Al-…” O ri, “Ndi nṋe Alfa 
na Omega,” na khathihi Ho ngo amba tshiṅwe tshithu nga 
vhukati. Uh-huh. “Ndi nṋe Alfa na Omega, wa u Thoma na wa 
u Fhedza.” Ee, muṋe wanga.
173 Mushumo wa u thoma na mushumo wa u fhedza i a fana. 
Mulaedza wa u thoma na wa (wa vhuvhili) u fhedza Mulaedza 
ndi tshithu tshithihi. “Ndi nṋe, Ndo vha ndi kha Alfa; Ndi kha 
Omega.” “Hu ḓo vha na ḓuvha ḽine ḽi sa ḓo vhidzwa masiari 
kana vhusiku, fhedzi nga tshifhinga tsha nga madekwana hu 
ḓo vha na Tshedza.” Ni a vhona, Alfa na Omega, zwo no vha 
tsha u thoma na tsha u fhedza. Yawee, nṋenṋe, vharathu, ro 
vha ri tshi nga dzula dziawara kha hezwo.
174 Tshifanyiso tsho vuledzeaho tshihulwane tsha muṱa, 
Adamu wa Vhuvhili na Efa wa Vhuvhili, zwino vho lugela 
ngade, Ṅwahagidi, amene, murahu kha ḽifhasi. Haḽeḽuya! 
Muvhaḓi muhulwane ho ngo vha sia vhe henefho. O dzhia 
tshifhinga, vhunga O ita nga kha miṅwaha ya dzimilioni, a tshi 
vhumba tshivhili tsha u thoma tsho vuledzeaho; huno vho wa. 
Zwino zwo no vha hone nga miṅwaha ya zwigidi, O vhumba 
hafhu, huno zwino hafha vho luga. 
175 Tshifanyiso tsho vuledzeaho tsho ḓa huno tsha rwa fhasi; u 
bva siani Ḽawe hu ḓa mufarisi.
 Huno O ḓa nga nḓila i fanaho. Zwino fhano O vhuya hafhu; 
e na mvelo yoṱhe, Bivhili, na tshiṅwe na tshiṅwe-vho, a tshi 
khou sumbedza uri ri fhano.

Tshaka dzi khou kwashekana, Israele i khou 
karuwa, 

Zwiga zwe Bivhili ya bvumba;
Maḓuvha a Vhannḓa o vhaliwa, (sedzani kha 

itshi tshivhalonyana tsha vhuaḓa tshine ra 
vha natsho), o hwala zwi ofhisaho,

Vhuyani, Oo no balanganaho, kha vhaṋu.
 Izwo ndi zwone. Inwi dzhenani henefho nga u ṱavhanya, 
arali ni tshi khou ya.

 Nṋe ndi tsini na u vala nga miniti i ṱoḓaho u swika miṱanu, 
fumi.
176 Dzhielani nzhele tshifanyiso tsho vuledzeaho tshihulwane, 
tsha muṱa. Munna na mufumakadzi vha nga si kone u vha 
muṱa arali vha si vhathihi. Vha tea u ralo. Arali vha songo 
ralo, a si muṱa wavhuḓi; mufumakadzi a tshi kokodzela 
thungo nthihi, huno munna huṅwe. Izwo zwi ḓo ita muṱa 
muvhi. Fhedzi nga thendelano, hu na lufuno kha muṅwe, uyo 
ndi muṱa. Huno zwino itsho tsho vha tshi tshifanyiso tsho 
vuledzeaho tsha Mudzimu, huno zwino ngoho yoṱhe ya muṱa 
wa ngoho fhano u sumbedza zwenezwo. Ni a vhona?

 Huno zwino Tshifanyiso tsho vuledzeaho tsha muṱa tsho 
ḓa hafhu, Kristo na Muselwa Wawe, vho lugela u ḓa. Adamu 
wa Vhuvhili, Efa wa Vhuvhili, vho luga zwino u vhuya murahu 
Hayani havho. Huno tshifanyiso tshoṱhe tsho vha thengululo. U 
bva he tsha vha tshi hone, u tshi vhuyisa murahu, ni a vhona, 
tsho tou kokotolo u tshi vhuyisa murahu hafhu. Nga murahu…
177 Ḽiṅwe ḓuvha, ndo ima fhano nṱha kha Vhanna Vha Bindu Ḽa 
Vhukriste. Vhunzhi haṋu, ndi a humbulela, no vha ni henengei. 
Musi ndi tshi pfa tshifhe wa Luther, kana mureri, kana a teaho 
u vha ene, u ima hafha huno a amba itsho tshithu tshi seisaho, 
huno ha tambiwa nga zwine ra tenda khazwo. Huno avho 
Vhanna Vha Bindu Ḽa Mafhungo-maḓifha O Ḓalaho vhe na 
uyo munna henefho, huno vha tshi khou amba izwo. O ambara 
kholoro yawe o i monisa. Vhunzhi havho vha a ita zwino. Huno 
a ri, “Zwino, vhathu vha a mmbudzisa uri ndi ngani ndi tshi 
monisa kholoro yanga, ha pfi, ‘Naa vha nga ni vhudza hani zwi 
bvaho ha tshifhe wa Mukaṱoḽika.’” Ha pfi, “A hu na phambano, 
huno a hu tei u vha nayo.” A ri, “Riṋe ri vhana vha Mudzimu.” 
A ri, “Ndi ḓivha tshifhe wa Mukaṱoḽika a re hoṱhe-hoṱhe, ni a 
vhona, ane a nga kona u vha hone huṅwe na huṅwe.”
178 Zwino ni nga si kone u vha a sa vhonwi ni si a sa ḓivhi 
tshiṅwe na tshiṅwe. Mudzimu a si a sa vhonwi; Mudzimu ndi a 
ḓivhaho tshiṅwe na tshiṅwe. U ḓivha tshiṅwe na tshiṅwe, zwi 
khou Mu ita uyo a vhonaho, U a ḓivha zwithu zwoṱhe. Fhedzi, 
uri a kone u vha Tshivhili, U tea u vha Tshivhili tshithihi. Nga 
u vha a ḓivhaho tshiṅwe na tshiṅwe—a ḓivhaho tshiṅwe na 
tshiṅwe, U kona u vha hoṱhe-hoṱhe. Ngauri, U ḓivha zwoṱhe, 
huno o zwi ḓivha phanḓa ha…O zwi ḓivha, shango ḽi sa athu 
thoma, uri hu na thunzi nngana, dzinnda, zwikhokhonono 
zwingana, na uri zwi ḓo swingisa maṱo avho hani, na tshiṅwe 
na tshiṅwe nga hazwo, ni a vhona, ngauri U hoṱhe-hoṱhe. Inwi 
ni nga si ḓivhe tshiṅwe na tshiṅwe—ḓivhe tshiṅwe na tshiṅwe 
ndi si na u sa guma. Huno hu na tshithu tshithihi fhedzi tshi si 
na magumo; Mudzimu. Amene! Huno zwenezwo riṋe…
179 Naa ndi mini? Ndi diabolo, a tshi khou vha dzhia henefho 
kha uvho vhuṱhavhelo. Muṅwe na muṅwe wavho u khou dzhena, 

kokotolo zwe Bivhili ya amba. Huno ngeyi, ni a vhona, dzhenani 
henefho ngomu vhukati ha Vhapentekostaḽa, huno itonu zwi 
kokodza henefho hu tshi tou vha sa…Ndi tshifhinga-ḓe!
180 Oo, nga murahu ha uvho vhuṱanzi, muṅwe o amba na 
nṋe…Ndi—ndi…Ho vha hu tshithu tshavhuḓi uri a tho ngo 
amba zwinzhi nga maanḓa, ngauri nga khonadzeo vha ḓo 
vha na nṋe dzhele hangei nṱha. Fhedzi ndo sokou elekanya, 
“Ngetsho.”
 Vha—vhathu vha no funzwa, vha a zwi ḓivha. “Vha vhuṱali 
vha ḓo ḓivha Mudzimu wavho, nga iḽo ḓuvha,” ḽo amba kha 
Daniele. Ee, muṋe wanga. Ni a vhona, “Vha vhuṱali vha ḓo 
ḓivha Mudzimu wavho.” Vha khou sedza izwi zwithu.
181 Fhedzi musi ndi tshi vhona izwo zwi tshi bvelela, na avho 
Vhapentekostaḽa vha tshi ima henefho nae! Na Oral Roberts o 
ntsedza nga iyo nḓila. Nda ri, “Yawee, nṋenṋe!” Uh! Fhedzi, 
o ima henefho nṱha e na pfunzo, o pholishwa, ni a ḓivha, na 
zwiṅwe-vho.
182 Iyo a si nḓila ine Mudzimu a pholisha Yawe. Ha pholishi 
Yawe nga pfunzo. U pholisha nga u ḓiṱukufhadza, nga—nga 
maanḓa a Ipfi Ḽawe ḽi vhonadzwaho, a tshi khou sumbedza 
tshivhumbeo tsha Thoro ye Ḽa bva khayo.
183 Zwino, muṅwe o ri kha nṋe, a ri, “Mukomana Branham,” a 
ri, “hu na tshithu tshithihi tshine nda konḓelwa u tshi pfesesa 
nga ha inwi.”
 Nda ri, “Naa ndi mini?”
184 O ima ngei nnḓa holoni…Ndi a humbulela, Khaladzi 
Dauch na vhaṅwe, nga murahu nda dzinginyisa zwanḓa na 
Bill, huno ndo ima henefhaḽa; huno zwoṱhe zwa ya u mona 
na khuḓa, na tshivhalonyana tshoṱhe tsha vhathu. Minista a 
kombetshedza nḓila yawe nga ngomu, kholoro ya monisiwa, 
a ri, “Naa ndi ngani zwi tshi nga tshifhinga tshoṱhe ni 
hambekanya vhathu nnḓa?” A ri, “Avho vhathu vha tenda 
uri inwi ni mulanda wa Mudzimu, huno ni na vhulenda na 
u ḓifha khavho, na tshiṅwe na tshiṅwe.” Ha pfi, “Tshifhinga 
tshiṅwe na tshiṅwe ndi a pfa uri ni a takuwa, ni hambekanyela 
vhasadzi nnḓa, nga ha u vha na mavhudzi mapfufhi, na nga u 
ambara dzishothi, na u ambara zwiḓoloḓolo, na zwoṱhe izwi 
zwiṅwe zwithu; na u hambekanyela vhathu nnḓa, huno nda 
vha vhudza uri vha rothola hani na u vha na tshivhumbeo na 
phambano dzine vha vha ngadzo.” Ha pfi, “Naa ndi ngani ni 
tshi ita izwo?” Ha pfi, “Avho vhathu vha a ni funa. Naa ni nga 
vha hani murwa wa Mudzimu a funwaho huno na ita tshithu 
tshi no nga itsho?”
 Nda elekanya, “Murena, i ri ndi fhindule uyu munna wa u 
thanya. Ni a vhona? Iwe u tou ntendela u mu fhindula, huṅwe 
fhethu, hune ha ḓo mu nembeledza kha thambo yawe.” Iina.

 Nda ri, “Ndi zwavhuḓi,” nda ri, “muṋe wanga, naa no no 
vhuya na vhala nga ha mubveledzi muhulwane wa muzika a 
vhidzwaho…muimbeleli muhulwane a vhidzwaho Beethoven?”
 A ri, “Oo, ngoho, ndo vhala nga ha Beethoven.”
185 Nda ri, “Hu na khonadzeo ya uri o kherula bakete ḽa 
mashika ḽo ḓalaho mabammbiri a tshikerepe, fhedzi u ṋea 
shango zwifanyiso zwo vuledzeaho.” Na khathihi ha athu vula 
mulomo wawe huno a amba ḽiṅwe ipfi. Nda ri, “Musi o vha o 
dzula vhugudeloni hawe fhasi ha ṱhuṱhuwedzo, o vha a tshi 
ḓo ṅwala tshiṅwe tshithu fhasi. O vha a tshi ḓo ya ngomu ha 
vhugudelo hawe huno a rabela. Zwo vha zwi si zwone, o vha 
a tshi ḓo tshi kherukanya huno a tshi posela kha bakete ḽa 
mashika. Fhedzi musi o no fhedza, nga ṱhuṱhuwedzo dzoṱhe, 
shango ḽi na tshifanyiso tsho vuledzeaho.”
 Oo, nga nḓila ine Ipfi ḽa tshea, fhedzi Ḽi bveledza 
zwifanyiso zwo vuledzeaho; uh-huh, ḽa dzhia ganda ḽoṱhe na 
luṱanga. Ḽi ḓisa Zwifanyiso zwo vuledzeaho.
186 Ndi na miniti ya sumbe ya u ni vhudza tshiṅwe tshithu 
tshe tsha bvelela ḓuvha ḽa phanḓa ha mulovha, u bva nga 
tshifhinga. Fulwana ḽa vhuraru, ndo vha ndi hafha ndo dzula 
kha…senthara hangeno, senthara ya u renga henefha u 
bva kha riṋe fhano. Ndo vha ndi Pigalle, ngei Roma, kha ḽa 
France, huno ndo vha ndi New York City, Los Angeles. Fhedzi 
tshivhalonyana tsha tshika nga maanḓa tsha vhasadzi tshe nda 
vhuya nda tshi vhona vhutshiloni hanga ndi Jeffersonville, 
Indiana. Na khathihi a thi athu vhona vhuaḓa vhungafha na 
tshika vhutshiloni hanga vhunga vhune nda vhu vhona vhukati 
ha avho vhathu. Ndi dzula henefho u swika mbilu yanga yo no 
pfa vhuṱungu, huno Murena o no nṋea bono.
 Zwino nṋe ndi khou yo amba bono. A thi zwi ḓivhi uri ndi 
nga ḽi ṱalutshedza, fhedzi ndi—ndi khou yo amba bono lwa u 
thoma lwanga.
187 Ndo wela muyani. Huno, musi ndi tshi ita, ho vha hu na 
Muṅwe muthu na nṋe. A tho ngo vhona Muthu. Ho vha hu tshi 
tou vha Ipfi. Huno nda—nda sedza. Huno musi ndo—ndo sedza 
nga iyi nḓila, A ri, “Muselwa u ḓo ḓa uri a vhoniwe.”
 Huno ndi tshi sedza, vha tshi ḓa kha nṋe, huno nda vhona 
tsho nakesaho—tsho nakesaho tshivhalonyana tsha vhasadzi 
vho ambaraho vho kuna vhe nda vhuya nda vha vhona 
vhutshiloni hanga. Fhedzi muṅwe na muṅwe wavho, o vhonala, 
o ambara nga nḓila yo fhambanaho. Vhoṱhe vho vha vhe na 
mavhudzi malapfu. Huno vho vha vhe na zwanḓa zwilapfu na 
zwikete, na zwiṅwe-vho. Vhasadzi vhaswa, vho vhonala vha 
tshi nga, ndi ḓo ri, vha no ṱoḓa u swika khamusi fumbili.
188 Zwino ndi na Bivhili yo vulwaho fhano phanḓa hanga. Ni a 
vhona? Ndi nga amba fhedzi zwe nda zwi vhona.

 Arali ni tshi ri, “Naa ni khou sedza mini?” Ndi khou sedza 
watshi. “Naa ni khou sedza mini?” Nṋe ndo sedza vhathu, ndo 
sedza vhathu. “Naa no sedza mini?” Ndo sedza Bivhili. Izwo ndi 
zwone. Ndi khou amba Ngoho. Izwo ndi zwine nda vhona. Huno 
ndi nga amba fhedzi zwe nda zwi vhona. A thi ḓivhi—a thi ḓivhi 
zwine zwa…zwoṱhe nga hazwo. Ndi tou tea u ni vhudza.
189 Fhedzi, musi uyu Muselwa, O vha o sedza henefho kha…
Uyo o vha a tshi khou amba na nṋe, huno nṋe, ro ima roṱhe. 
Maṱo awe, O vha o ṱanzweswa, vhathu vha vhonalaho vha 
tshi ḓifha vhe nda vhuya nda vha vhona vhutshiloni hanga. 
Vho vhonala vha tshi nga vho vha vhe dazeni, kana vho 
engedzeaho, u tou…A thi ḓivhi uri ndi vhangana vhe vha vha 
vhe na zwidodombedzwa zwoṱhe, fhedzi vho vha vha tshi tou 
vha kha tshigwada tshavho. Huno A fhira henefho, nga nḓila i 
ḓifhaho, e na muya. Huno maṱo Awe o vha e nṱha, o sedza, musi 
A tshi fhira henefho. Oo, O vha o naka! Nda Mu sedza, nahone 
musi A tshi fhira henefho. A ri, “Zwino ri ḓo vhona…” Ha pfi, 
“Uyo ndi Muselwa.”
 “Zwino ri ḓo sedza zwivhidzo.” Huno zwi a ḓa. Nda dzhiela 
nzhele zwone zwi tshi ḓa. Huno musi zwi tshi ḓa, tshiṅwe na 
tshiṅwe, tsho vhonala tshi tshi nga, tsho vha tsho vhifha. Nṋe 
na khathihi a thi athu vhona tshivhalonyana tsho raloho tsha 
tshika vhutshiloni hanga. 
 Huno musi A tshi ri, “A tevhelaho,” nda pfa phosho. Huno 
Ḽa ri, “A tevhelaho,” ha pfi, “ngoyu u ḓa sa tshigwada tsha 
Amerika.”
190 Zwino, nṋe ndi Muamerika, fhedzi itshi—itshi tsho 
nndwadza. A thi koni u amba, kha tshigwada tsho vanganaho, 
u amba zwe zwa vha zwi tshi khou itea. Ndi—ndi—ndi…Huno 
ni ḓo tea u vhala vhukati ha mitaladzi. Fhedzi musi vhasadzi 
vho vha vha tshi khou ḓa, murangaphanḓa wavho o vha e muloi. 
O vha e na ningo ndapfu na mulomo muhuluhulu. Vhoṱhe vho 
vha vho ambara luṅwe lushaka lwa zwiambaro zwa fhasi hafha 
fhasi; fhedzi vha nṱha vho vha vhe na bannda, ḽine, ḽi tshi tou vha 
ḽiṱuku, ḽine ḽa ṱoḓou ita bannda ḽa hafu ya intshi ḽe ḽa vha ḽi tshi 
ya nṱha nahone ḽa mona nga nḓila iyi. Huno musadzi muṅwe na 
muṅwe o vha e na tshiṅwe tshithu nga thevhekano…
191 Vhunzhi haṋu, miṅwaha yo fhiraho, no vha ni tshi anzela 
u elelwa musi ri tshi anzela u tshea iḽo bambiri, ni a ḓivha, 
bambiri ḽa u vhala, huno na ita thunzi i fhufhaho ya kale? Naa 
ndi vhangana vha no zwi humbula? Ni a ḓivha. Ndi ngani, 
ndi elekanya uri vha ḽi shumisa kha vhuṱambo, ni a ḓivha. 
Zwo nembelela fhasi nga u ralo, bammbiri ḽo nakiswaho nga 
malabi, bammbiri ḽi re na dzidoili.
 Dzo vha dzi na tshiṅwe tshithu tsho faraho fhasi hadzo, 
nga iyi nḓila, dzo faraho fhasi hadzo. Itshi tshipiḓa tshoṱhe 
tsho vha tsho ṱaniwa.

 Huno tshiṅwe na tshiṅwe tsho vha tshi na mavhudzi o 
gerwaho vhukuma, nahone zwithu zwi re na mavhudzi hoṱhe 
khatsho nga u ralo, mavhudzi o tumulwaho vhukuma maṱuku; 
nahone o ḓala u ḓiitisa. Zwa vhukumakuma a hu na tshithu nga 
nnḓa ha zwe zwa vha zwi tshi nga phombwe dza tshiṱaraṱani. 
 Huno vho vha vha tshi khou tshimbila na iḽi bammbiri, na, 
u vanganana! Zwino, bammbiri ḽo vha ḽi ḽone ḽe ḽa vha ḽo fara 
nga phanḓa havho. Fhedzi musi vha tshi fhira fhethu ha u ima, 
murahu havho…Huno u vhona nḓila ye vha vha vha tshi ya 
phanḓa, nga phanḓa na nga murahu havho, na nga nḓila ye vha 
vha vha tshi khou ita! 
 Nda ri, “Naa itsho ndi Tshivhidzo?”
192 Huno henefho a ṱuwa. Huno vhone vho vha vha tshi khou 
imba ulu hafha kha nyimbo dza u thwista na u rola, ni a zwi 
ḓivha, kana dzenedzo dzine na dzi vhidza dzone, ni tshi tsa, ni 
tshi imba dzedzo huno ni tshi fhira.
 Nda ri, “Naa itsho ndi Tshivhidzo?” Huno ndo vha ndo ima 
henefho, huno mbiluni yanga ndo vha ndi tshi khou lila.
 Huno, uyu muloi, kha muhumbulo a si tshithu tshiṅwe-vho 
shangoni nga nnḓa ha uri ndi ene…Ndi ene iyo Khoro ya 
Shango ya Dzikereke, i tshi khou vha tsitsela fhasi ngei he a 
vha a tshi khou ya. Vha bva vha ya kha ya monde, huno vha 
xela-xela kha u hanganea; vha tshi kha ḓi rwa uyu muzika 
nahone vha tshi khou ita mibvumo i seisaho nga maanḓa, 
huno vha tshi khou dzungudza mivhili yavho, sia ḽithihi na 
zwenezwo ḽiṅwe sia. Huno zwenezwo, nga u ralo, vha tshi khou 
bvela phanḓa nga u ralo, vha tshi khou tshimbila.
193 Huno nda thoma u kotamisa ṱhoho yanga, huno A ri, 
“Lindela, Muselwa u fanela u ḓa hafhu.”
 Huno nda sedza, huno hafha vha a ḓa hafhu. Huno vha 
fhira na henefho, vhafumakadzi vha vhonalaho vha tshi ḓifha. 
Vhoṱhe vho vha vho sedza henefho kha nṋe, musi vha tshi fhira. 
Huno nda sedza muṅwe na muṅwe wavho o vha o ambara lwo 
fhambanaho. Huno muthihi murahu o vha e na lushaka lwa 
mavhudzi malapfu o nembelelaho fhasi, huno o vhofhiwa nga 
nḓila iyi; hu nga ḓi vha ho vha hu Mudzheremane kana tshiṅwe 
tshithu tsho raloho. Huno ndo vha sedza.
 Huno zwenezwo musi vha tshi thoma u ṱuwa, vhavhili kana 
vhararu vhavho, murahu, ha nga hu bva kha ḽiga, huno ndo vha 
ndi tshi khou yo vha ṱavhela mukosi. Huno vho vha vha tshi 
khou yo lingedza u dzhena kha ḽiga hafhu. Huno nda vha vhona, 
fhedzi bono ḽa sokou ngalangala huno ḽa shanduka, kha nṋe.
194 Zwino hafha hu na ṱhalutshedzo yaḽo. Tshiitisi…Zwino, 
elelwani, ndi kha ḓi bva u fhedza u ṅwala…A tho ngo fhedza, 
a tho ngo ṅwala idzi notsi. Fhedzi kha u rera, matsheloni ano, 
ndo fara zwe zwa vha zwi zwone, henefho kha thero yanga. 
Naa no dzhiela nzhele, tshivhidzo tsho vhonala fhedzi…



42 IPFI ḼO AMBIWAHO

 Zwino, iyo ndi Ngoho, dzikhonani. Khotsi wa Ṱaḓulu, A no 
ṅwala Ipfi, u a ḓivha uri ndi amba Ngoho. Ni a vhona? Ndi a 
zwi ḓivha zwine nda amba Ngoho.

 Huno ndi sa zwi ḓivhi u swika nga miniti i si gathi yo 
fhiraho, zwo vhonala zwi tshi nga, kana zwi tshi tou vha 
zwa zwenezwino, ni a vhona. Naa no zwi dzhiela nzhele? 
Muselwa zwino u vhonala luvhili; Mbeu ya u thoma na Mbeu 
ya vhuvhili, vhuvhili hadzo kokotolo onoyo Muthihi. Huno 
tshiitisi tsha musi dzo fhandekana…vho ambara nga zwipiḓa 
zwo fhambanaho, U ḓo ḓa a tshi bva kha tshaka dzoṱhe, zwi ḓo 
ita Muselwa. Muṅwe na muṅwe wavho o vha e na mavhudzi, 
huno a hu na zwiḓoloḓolo, na vhasidzana vhavhuḓi vha 
vhukuma. Huno vho vha vha tshi khou sedza nṋe. Izwo zwo 
imela Muselwa a tshi bva kha tshaka dzoṱhe. Ni a vhona? 
Ee, muṅwe o imela lushaka, musi vha tshi khou matsha lwo 
vuḓaho vhe nga mutevhe muthihi na Ipfi. Ni a vhona?
195 Huno, zwenezwo, ndi tea u Mu sedza. U ḓo bva kha ḽiga ḽa 
Ipfi arali ndi sa sedzi, musi A tshi khou fhira, arali A tshi fhira. 
Khamusi i ḓo vha tshifhinga tshanga, musi ndi tshi bva, ni a 
vhona, musi ndo no fhedza, kana tshiṅwe na tshiṅwe tshine 
tsha vha tshone.
196 Mini? Vho vha vha tshi khou humela murahu. Vha tshi 
khou lingedza zwine vha kona, nahone vha tshi khou dzhena 
murahu, vha tou dzhena mutaloni; ngauri, vhone—vhone vho 
vha vho sedza nnḓa huṅwe fhethu-vho, vha tshi khou sedza nga 
ha tshivhidzo tshe tsha bva nga khanganeo. Fhedzi mbili…Vha 
phanḓa, na khathihi. Vha murahu, vhavhili kana vhararu fhedzi 
vhavho, vho vha vha tshi nga vho bva zwiṱuku kha sia ḽa tsha u 
ḽa, huno vho vhonala vha tshi nga vha khou lingedza u vhuyelela 
murahu mutaloni sa zwe vha ṱuwa. Vho vha vha tshi tou vha vho 
fhira nṋe, oo, kule ngeno kha luvhondo, phanḓa hanga. Huno 
ndo vha ndo ima henengei. Huno zwenezwo nṋe ndo zwi vhona 
zwoṱhe zwi tshi bvela nnḓa na u ṱuwa.

 Fhedzi, inwi ni a dzhiela nzhele, tshivhidzo tsho vhonala 
luthihi fhedzi, lushaka luthihi, tshivhidzo. Fhedzi Muselwa u 
ḓa luvhili. Ni a vhona, ni a vhona zwe ya vha i zwone? Zwino, 
ni sa zwi ḓivhi, fhedzi i sedzeni na Mulaedza matsheloni ano. 
Ndi sa zwi ḓivhi izwo. Ni a vhona?
197 Mbeu yo wela mavuni ngei Nicaea. Iyo yo vha i Mbeu ya 
vhubvo. Huno O ḓa nga kha nḓila ya idzi dinomineisheni, i 
ḓaho fhedzi nga u tshila luthihi. Fhedzi Muselwa u a 
vhuya murahu hafhu maḓuvhani a u fhedzisela. “Ndi ḓo 
vhuyedzedza.” Ni a vhona, Tshifanyiso tsho vuledzeaho tshi 
khou ḓiswa. Itsho ndi tshiitisi tsha Ene a tshi vhonwa, a 
vhonwa hafhu, nga tshifhinga tsha vhuvhili. O vhonwa hafhu 
nga tshifhinga tsha u thoma, zwenezwo a vhonwa hafhu nga 
tshifhinga tsha vhuvhili. Huno O vha o vuledzea, lwa vhuvhili, 

vhunga zwe A vha e zwone nga tshifhinga tsha u thoma. 
Oo Mudzimu, ivha na khathutshelo! Ṱavhanya, ṱavhanya, 
ṱavhanya, Vhutshilo, dzhena kha Thoro, nga u ṱavhanya! 
Uh-huh! 
198 Vhaṅwe vhoṱhe a vho ngo vhonala. Vho bva, na khathihi 
vha si tsha vhuya.
 Fhedzi Muselwa o vhuya, ngauri O vha e Alpha na 
Omega. Mudzimu, Muvhaḓi muhulwane, o Mu ita Tshifanyiso 
tsho vuledzeaho, ngauri Ndi tshipiḓa tsha Tshifanyiso tsho 
vuledzeaho Tshawe. Vhunga O ita ngadeni ya Edeni, huno a 
dzhia tshipiḓa tshi bvaho, huno a ita tshiṅwe tshipiḓa huno 
itsho tsho vha tsho vhaisala na u wa, zwino O vha hone 
tshifhinga tshino a tshi khou tshi fhaṱa hafhu. Huno O ḓisa 
itshi Tshifanyiso tsho vuledzeaho, huno a rumiwa, nga u 
elekanya…Itsho tshipiḓa tshe tsha rwiwa, tsho vha tsho tea u 
ḓisa murahu hafhu itsho Tshifanyiso tsho vuledzeaho, hafhu.
199 Ngauralo, Tshifanyiso tsho vuledzeaho na Murwa wa 
Mudzimu, Tshifanyiso tsho vuledzeaho na Muselwa, huno Ndi 
tshipiḓa Tshawe, tshine tsha fanela u vha u khunyelela ha Ipfi. 
Ipfi ḽo khunyelela, huno ro ḓilugisela U Ḓa ha Murena.
200 Oo Tshivhidzo tsha Mudzimu a tshilaho, kotamisani mbilu 
dzaṋu na inwi—vhoinwi phanḓa ha Mudzimu. Izwi zwithu 
ndi ngoho. Ndi a zwi ḓivha uri zwi pfala nga u ralo, vhunga 
tshithu tsho raloho tshihulwane sa itsho tsha ḓo vha, tsho 
phaḓaladzwaho kha dzitshaka. A zwo ngo ralo na khathihi. 
Ha shandukisi nḓila Yawe. Itonu livhuwa, Tshivhidzo, itonu 
livhuwa uri ni hune na vha hone namusi arali ni kha Kristo. 
Ngauri, ni a vhona, zwino, huno musi izwo…
201 Elelwani, uvho Vhutshilo hoṱhe vhu ḓo kuvhanganyelwa 
ngomu ha Thoro, u itela mvuwo, fhedzi luṱanga lu ḓo fhiswa. 
Tshiṅwe tshazwo; ganda na zwoṱhe, zwi fanela u tshinyadziwa, 
huno zwi ḓo ralo. Ni songo fulufhela kha yaṋu, dzone 
dinomineisheni. Inwi dzulani kha Ipfi, Vhutshilo, Mudzimu na 
Tshifanyiso Tshawe tsho vuledzeaho.
202 Zwenezwo ndi mini kha Ṅwahagidi? Kristo na Muselwa 
Wawe, murahu ngadeni ya Ṅwahagidi. Amene!

Ndi a Mu funa, ndi a Mu funa
Ngauri O funa nṋe u thoma
Huno o renga u tshidzwa hanga
Murini wa Khaḽivari.

203 Afho ndi he A rwiwa. “Ro mu tama O rwiwa, o rwiwa 
nga Mudzimu, huno o tambudziwa. Fhedzi O vhaiswa nga 
phambuwo dzashu, O pwashwa nga vhutshinyi hashu.” 
204 Hu na muṅwe fhano, matsheloni ano, ane a sa vhe kha 
iyo Thoro matsheloni ano? Huno vhunga Vhutshilo zwino vhu 
tshi khou kokodza tshipiḓa tshaho tsha u fhedza tshi bvaho 

kha ganda, ngauri ganda ḽi khou oma. Naa ndi vhangana vha 
no zwi ḓivha uri tshivhidzo tsha Pentekoste tshi khou oma? 
[Tshivhidzo tshi ri, “Amene.”—Mudz.] Naa ndi mini? Vhutshilo 
vhu khou tshi ṱutshela. Zwi khagala, ho ṱuwa. Huno arali uyo 
Muselwa o no ḓi vhonwa, ndi a mangala uri naa Muselwa 
ho ngo no itwa, zwenezwo. [Mukomana Branham u thoma u 
ṅuṅuna, Ndi A Mu Funa.]

…Mu funa, ndi a Mu funa
Ngauri O funa nṋe u thoma
Huno o renga u tshidzwa hanga
Murini wa Khaḽivari.

205 Ṱhoho dzashu dzo kotama zwino. Naa hu na vhaṅwe fhano 
vha no ḓo funa u elelwa? Arali ni tshi pfa uri a no ngo…
 Dzikhonani, zwi khagalesa. A thi athu vha na bono 
vhutshiloni hanga, nga nnḓa ha musi tshiṅwe tshithu tsho 
bvelela, tsho tevhela. Ndi amba Ngoho. Izwi zwiṅwe zwifhinga, 
arali ndo amba Ngoho, Mudzimu o zwi sumbedza. Zwenezwo, 
ndi amba Ngoho nga tshino tshifhinga.
206 A thi ḓivhi ḓuvha ḽine ra khou tshila khaḽo, fhedzi ndi a 
zwi ḓivha uri a hu na tsho salaho. Hu nga si vhe na rapolitiki 
a no vuwa we a vha a tshi nga onyolosa itshi tshithu. Politiki, 
lushaka lwo ṱuwa. Oo Mudzimu! U nga kona, u nga kona u 
swika fhasi lwo eḓanaho u—u—u zwi pfa izwo. Lushaka lwo 
ṱuwa; hu si lushaka, fhedzi dzitshaka. Itshi ndi tshivhalonyana 
tsha khwinesa, huno tsho ṱuwa. Zwenezwo, arali tshaka dzo 
ṱuwa, shango ḽo ṱuwa. Huno zwivhidzo, u ya nga muhumbulo 
wanga, Pentekoste yo vha ya khwinesa ye vha vha nayo, fhedzi 
yo ṱuwa.
 Oo Mudzimu, ivha wa khathutshelo kha riṋe!
207 Arali ni sa Mu ḓivhi, ndi humbela uri ni ṱavhanye, 
ṱavhanyani. Arali ni tshi pfa Vhutshilo, ibvani kha…ibvani 
kha tshivhi tshaṋu, ibvani kha tshithu tshine na vha khatsho. 
Iyani kha Thoro, nga u ṱavhanya. Ni ḓo fa kha luṱanga, kana 
kha ganda.
 Rabelani, musi ri tshi imba zwino. “Ndi a Mu funa.”
 Zwi kha inwi zwino. A ri na dinomineisheni, a hu na 
tshithu. Ri na Kristo fhedzi. Inwi ni a ṱanganedzwa u luvha 
Nae, na riṋe, u swika A tshi ḓa. Ri nga si vhee dzina ḽaṋu 
kha bugu; a ri na dzibugu. Ri ṱoḓa dzina ḽaṋu kha Bugu ya 
Vhutshilo. Inwi ni nga kona u ita hezwo fhedzi nga kha Mbebo. 
Naa ni nga si zwi ite zwa zwino? Humbelani Kristo u itela 
Vhutshilo vhuswa, u ni dzhenisa ngomu, u vhea dzina ḽaṋu 
kha Bugu Yawe, arali ḽi siho. Zwenezwo, ni nga kona u vha na 
vhuṱama na riṋe, ri ḓo takalela u vha na inwi. “Ndi…”
208 Mudzimu a funwaho, thusa muthu muṅwe na muṅwe 
u ḓifhenḓa, ra vhona arali ri Khae. Iwe wo ri funa. Iwe wo 

rwelwa riṋe, huno ro u tama Wo rwiwa nahone wo tambudzwa 
nga Mudzimu. Ndi a rabela, Mudzimu, uri U ḓo vhidza muṅwe 
na muṅwe. Murena, amba na vhananga, vhafunwa vhanga, 
khonani dzanga. Vha tendele, Murena, zwa zwino, nga kha 
Dzina ḽa Yesu Kristo.
209 U songo tenda nnyi na nnyi a tshi lindela tshifhinga 
tshilapfu, Murena. Zwi vhonala zwi tsini lu shushaho. Khaṋo 
yo vhibva nga ngoho. Mutshini muhulwane wa u kuvhanganya 
wa Mudzimu u ḓo swiela nga kha shango nga ḽiṅwe ḽa aya 
maḓuvha, maṱanga a ḓo fhufha thungo dzoṱhe; fhedzi Goroi i 
ḓo kanelwa ḓuluni, ya dzhiiwa, ngauri Khayo hu na Vhutshilo. 
Ṋea, Murena, khumbelo iṅwe na iṅwe i no tea u fhindulwa, 
thabelo iṅwe na iṅwe i teaho u vhonadzwa phanḓa ha Iwe.
210 Ndi a vha rabelela, Murena. Ndi rabela uri U nga si tendele 
muṅwe a re fhano u xela, Murena. Vha—vha—vha dzula fhasi ha 
vhuleme; vha—vha—vha reila maḓana a dzimaela. Huno tshiṅwe 
na tshiṅwe tshine ra tshi ṱoḓa, ri ṋee tshone, Murena, tshiṅwe na 
tshiṅwe tsho ri lugelaho, Murena; hu si tshine tsha vha tshavhuḓi 
maṱoni ashu, fhedzi tshine tsha vha tshavhuḓi maṱoni Au. Ri ṱoḓa 
u ima sa musidzana mukhethwa o nyambudzwaho, a kaidzwa 
nga Mudzimu, uri ri kone u ṱanzwiwa kha zwivhi zwashu. Huno 
ndi ṋekedza thabelo yanga u itela vhone, Murena.
211 A—a—a thi ḓivhi nḓila ya u rabela. Riṋe ri—riṋe ri khou amba 
na Mudzimu wa Maanḓa. Huno ndi ufhio muthu wa ṋama a 
re henefho, ndi ufhio a sa fiho ane a nga nnyitela thabelo i re 
yone phanḓa ha Mudzimu? Fhedzi, Murena, maipfi a sa buliwi 
zwavhuḓi anga, na anga—na madzina anga na masala kha—kha 
fhethu ho khakheaho; arali Wo vha u tshi nga doba dziABC u 
itela mutukana muṱuku ḽiṅwe ḓuvha, huno—huno wa ita fhungo, 
Iwe—Iwe u nga kona u pfuka madzina anga na masala huno wa 
sedza kha zwine nda tenda, Murena.
 Ndi a U tenda. Ndi tenda Ipfi iḽi. Huno nṋe ndi khou 
tendela muṅwe na muṅwe fhano. Huno ndi—nṋe ndi vha ḓisa 
kha Aḽiṱari, Murena, nga lutendo, hune vhukati hashu na 
Jehovah Muhulwane ndi Malofha a Murwa Wawe, Yesu. Huno 
Malofha a ḓo ri ambela. Musi U tshi Mu rwa kha Khaḽivari, 
Wo ri, “Amba!” “Mu pfeni!” “Huno Malofha,” Bivhili yo 
amba, “a amba zwithu zwihulwane u fhira malofha a ngwana 
kha Testamente Ndala, ngauri Malofha a Kristo a amba 
zwihulwane u fhira malofha a Abele; zwithu zwihulwane.” 
Huno amba, Murena, thengululo kha riṋe, musi ri tshi vhidza 
nga kha Malofha.
212 Khotsi Muhulwane wa Vhutshilo, ri katele, Murena. Arali 
riṋe—arali riṋe ri tshi tshinya, zwi ṱuwise kha riṋe. Riṋe, riṋe a 
ri ṱoḓi u vha nga iyo nḓila, Murena. A si u ḓiimisela hashu.
 Huno ri a limuha uri ri khou tshila kha nḓila yo vhifhaho 
nga u ralo, yo swifhalaho. Vhunga ro amba u rangani, ri khou 

amba ri nṱha ha thavha, nga kha mafhethu o vhaisalaho. U 
rivha ndi vhuṱala, fhedzi ro hwala Tshedza. Ngavhe ri tshi 
vhona, ḽiga nga ḽiga, musi ri tshi ṱuwa zwino; u swika ri tshi 
ṱangana, vhunga Pilgrim’s Progress, u swika mafhedziseloni ri 
tshi fara nṱha ha thavha ya Muvhundu. Ri khade, Oo Mulisa. 
Jehovah Muhulwane, ri khade nga Muya Wau.
213 Huno ri a zwi ḓivha uri ri kule nga maanḓa na tshifanyiso 
tsho vuledzeaho; fhedzi ro sedza he ra bviswa hone, 
Tshifanyiso tsho vuledzeaho tsha vhukuma, huno Khae ri a 
fulufhela. Itou ri isa Khae, Murena. Zwi tendele, Murena.
214 Fhodza vhathu vhoṱhe vha lwalaho fhano, Murena. “Ro Mu 
tama o rwiwa nahone o tambudzwa. Fhedzi O pfiswa vhuṱungu 
nga phambuwo dzashu.” Tshifanyiso tsho vuledzeaho 
tsha Mudzimu tsho rwiwa. “Huno O pfiswa vhuṱungu nga 
phambuwo dzashu; ro fhodzwa nga ntho Dzawe.” Fhodza 
vhalwadze, Murena, kha Vhuhone Vhukhethwa Hau zwino, 
musi ri tshi zwi ḓivha uri U fhano.
215 Ṱanzwa mimuya yashu, mbilu dzashu, kha vhuvhi hoṱhe, 
mihumbulo mivhi yoṱhe, vhudavhidzani vhuvhi hoṱhe, zwithu 
zwoṱhe zwo khakheaho. Ri ṱanzwe. Huno ri a rabela, Khotsi, uri 
U ḓo fhodza vhulwadze hashu, huno wa ri tendela u tshila hafha 
ri tshi ḓipfa uri riṋe ri vhana Vhau vho ṱanzwiwaho. Huno nga 
Malofha nṱha hashu, ri amba nga kha Malofha, Ipfi. Zwi tendele, 
Murena. Ri zwi humbela Dzinani ḽa Yesu Kristo. Amene.
216 Khotsi Mudzimu, kha idzi dzisagaduku, dzi ḓolise nga 
Vhuhone Hau, Murena. Ngavhe Vhuhone Hau vhu tshi vha 
nadzo hune dza tshimbila. Tshiṅwe na tshiṅwe tshine vha 
vhea khatsho, kha muṅwe muvhili u lwalaho-vho, ngavhe u 
tshi fhodzwa. Huno tshiṅwe na tshiṅwe, arali hu na haya ho 
kwashekanaho huṅwe fhethu, hu lugise, Murena, Muvhaḓi 
muhulwane. Zwi tendele, Murena.
217 Ri vhumbe, huno u ri ite vharwa na vhananyana vha 
Mudzimu. Ri tenda uri Muselwa u khou wana pholishi yawe ya 
u fhedza. I ḓo lumiwa kha dzangano ḽo fhelelaho, tshoṱhe, huno 
zwenezwo khaṋo khulwane i ḓo vha fhano. U swika zwenezwo, 
Murena, vha ite uri vha vhe na mutakalo huno vha takale, u U 
shumela. Dzinani ḽa Yesu. Amene.

Ndi a Mu funa, ndi…(Naa ni a Mu funa?)
Ngauri O funa nṋe u thoma
Huno a rengisa tshidzo yanga
Kha…

218 Zwino ni a pfesesa uri ndi ngani ndi tshi ni hambekanya? 
Izwo a si nga nṱhani ya uri ndi a ni funa…hu si ngauri a thi 
ni funi. Ndi a ni funa. Ndi ṱoḓa Tshifanyiso tsho vuledzeaho 
tsha Muṋe. Ndi nga ḓi tea u kherula zwi si gathi nnḓa ngaurali, 
fhedzi ndi ḓo vha na Tshifanyiso tsho vuledzeaho, maṅwe a haya 
maḓuvha, arali ndi tshi i vhea henefha kha iḽi Ipfi. Ndi zwone.

219 Zwino Yesu o ri, “Izwi vhanna vhoṱhe vha ḓo zwi ḓivha uri 
inwi ni vhafunziwa Vhanga, musi ni tshi funana.” Ri fanela u 
funana nga maanḓa!

Fhaṱutshedzani tshivhofhekanyi tshine tsha 
vhofhekanya

Mbilu dzashu nga lufuno lwa Tshikriste;
Vhuṱama ha ṱhalukanyo ya vhulenda
Vhu fana na uvho ha Nṱha.

 Kha ri dzhie zwanḓa zwashu.
Musi ri tshi khaukana,
Zwi ri ṋea vhuṱungu ha nga ngomu;
Fhedzi ri ḓo ḓidzhoina nga mbilu, 
Huno ra fhulufhela u ṱangana hafhu.
Dzhiani Dzina ḽa Yesu na inwi,
Ṅwana wa vhuṱungu na wa khombo; 
I ḓo ni ṋea dakalo na khuthadzo,
Ḽi dzhieni huṅwe na huṅwe hune na ya.
Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu; 
Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu.

 Zwino elelwani, lwendoni lwaṋu:
Dzhiani Dzina ḽa Yesu na inwi,
Sa tshiṱangu tsha ndondolo iṅwe na iṅwe;
Musi milingo i tshi ni ku-…(Naa ni itani 

zwenezwo?)…-nela,
Itonu fema iḽo Dzina ḽikhethwa nga thabelo.
Oo Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu.
U swika ri tshi ṱangana!

 Kha ri kotamise zwi~fhaṱuwo zwashu. Oo, ndi takalela u 
imba!

U swika ri tshi ṱangana milenzheni ya Yesu;
U swika ri tshi ṱangana! u swika ri tshi 

ṱangana!
Mudzimu a vhe na inwi! 

